
Шавкат  МИРЗИЁЕВШавкат  МИРЗИЁЕВ

“Ҳеч нарса спорт каби Ватанни элга танитолмайди”. Ўт-
тиз уч йиллик улғайиш мобайнида спорт соҳасида жуда кўп 
ютуқларимиз бизни жаҳонга танитди. Ватанимиз байроғини 
баланд кўтариб, “Олтин медаль” билан юртига қайтган Баҳо-
дир Жалолов, “Бронза медали” соҳиби бўлган Бекзод Абду-
раҳмонов каби инсонларни Ватанимиз ифтихори, деб ата-
шимиз мумкин. Тобора юксалиб, ривожланиб бораётган мус-
тақил Ўзбекистонимиздан фахрлансак арзийди.

Ҳукуматимиз томонидан ёшларимизга жуда кўп имконият-
лар яратилмоқда. Чет давлатларда билим олиб, малака, таж-
риба орттириб келиб, юртимиз равнақи учун хизмат қилаётган 
ёшларимиз талайгина. Минг афсуслар бўлсинки, ўз йўлини 
топа олмай сарсон бўлаётган ёшларимиз ҳам йўқ эмас.

Менинг таклифим, дарс машғулотларига “Янги Ўзбекистон 
— янгича дунёқараш!” номли фан қўшилса ёки тарбиявий 
соат мавзуларига касб-ҳунар, тадбиркорлик ҳақидаги мавзу-
лар кўпроқ қўйилиб, кенгроқ тушунчаларга эга бўлишса, мақ-
садга мувофиқ бўлар эди. Ўқувчилар мактабни тугатиб, сўнг-
 ра мустақил равишда тадбиркорлик ишларини юритиб, циви-
лизацияга ўз ҳиссаларини қўшишлари мумкин. Бунинг учун 
ўқувчи ёшлар кенг маънода билимга ва малакага эга бўлиш-
лари керак. Ўқув фанлари қаторига тадбиркорлик, иқтисод, 
касб-ҳунар, ишлаб чиқариш, бизнес, тадбиркорликни ўзида 
мужассам этган янги фан киритилса, бу менинг таклифим, 
албатта.

Баъзи ўқувчилар мактабни тугатиб, нима иш қилишни бил-
май, вақтларини беҳуда ўтказишади ёки маблағ тўплаш учун 
ёлланма ишчи сифатида чет давлатларга ишлаш учун ке-
тишади. Ҳеч кимга сир эмаски, баъзи чет давлатларда, ай-
ниқса, Кореяда ёшлар ўз йўлларини топиб олишлари осон. 
Ҳеч бўлмаганда, кичик корхона очиб, раҳбарлик қилишни бо-
шлашади.

“Янги Ўзбекистон — янгича дунёқараш!” шиори остида биз 
ёшларимизни шундай тарбия қилайликки, керак бўлса, их-
тиролар яратишсин, халқимиз эҳтиёжларидан келиб чиқиб, 
замонавий ускуналар ўйлаб топишсин. Янги-янги саноат ва 
ишлаб чиқариш корхоналари бунёд қилишсин. Бунинг зами-
рида катта режалар бор. Ушбу таклиф амалга ошса, бир қа-
тор ютуқларга эришиб, юксаклик сари одимлаймиз. Биринчи-
дан, Ватанимиз равнақи учун ҳисса қўшадиган саноат корхо-
налари барпо бўлар эди. Иккинчидан, давлатимиз индус триал 
зона бўлади. Учинчидан, халқимизнинг эҳтиёжларини қон-
дирувчи маҳсулотлар ва товарларнинг янги турлари ярати-
лади. Тўртинчидан, юртимизда ишсизлар сони камайиб, бе-
корчиликка чек қўйилади. Бешинчидан, агар инсон кўп ҳара-
кат қилса, соғлиғи ҳам мустаҳкамлашиб боришини ҳисобга 
олсак, ҳаракат туфайли одамлар соғлом бўлади. Олтинчи-
дан, ишлаган одам ҳеч қачон камбағал бўлмайди, демак, кам-
бағаллар сони камайишига эришамиз. Еттинчидан, барча жи-
ноятчилик ва ҳуқуқбузарликлар бекорчиликдан келиб чиқади. 
Бекорчилик йўқ бўлгандан кейин, жиноятчилик ҳам камаяди. 
Бу каби мисолларни кўплаб келтириш мумкин. Ҳаттоки ёш ои-
лаларнинг йўқчилик туфайли ажримларига ҳам чек қўйилган 
бўлади. Бу, албатта, шахсий фикрим. Ўйлашимча, янги ғоя-
лар яратувчи буюк шахсларни йўналтира оламиз. Тўғри, юр-
тимизда ташаббускор, билимдон, комил, етук ёшларимиз йўқ 
эмас. Биздан талаб қилинадигани, ёшларимизга ўз йўлла-
рини топиб олиш ларида тўғри йўналтириб, рағбат бериш. Ўз-
бекистонимиз ёшлари интилувчан ва билимга чанқоқ бўлган-
лиги боис янги фанни тез ўзлаштириб олишларига ишончим 
комил.

Гулсуной ЖАМОЛОВА,
Ангрен шаҳар 34-ИДУМ 

маънавий-маърифий ишлар 
бўйича директор ўринбосари.

Ватан — нақадар қадрли ва муқаддас макон. 
Ватан — сеҳрли диёрки, у билан фахрланасан, 
ифтихор ва ғурур билан тилга оласан. Мустақил 
Ўзбекистонимизнинг тобора чирой очиб, гуллаб 
яшнаётганлиги дилларни қувнатади. Ўттиз уч 
йиллик улғайиши мобайнида Ватанимизда жуда кўп 
бунёдкорлик ишлари амалга оширилди. “Бунёдкор” 
стадионининг барпо этилиши сабабли кўпгина спорт 
йўналишида юксак натижалар билан ютуқларга 
эришдик.

Президентимиз Шавкат Мирзиёев томонидан “Янги 
Ўзбекистон — мактаб остонасидан бошланади”, деган эзгу 
ғоя асосида бу соҳада катта ишлар амалга оширилмоқда. 
Сўнгги йилларда юзлаб замонавий мактаблар барпо этилди. 
Президент мактаблари, ижод мактаблари ҳаётимизга кириб 
келди, ихтисослаштирилган мактаблар тармоғи кенгайтирилди. 
Янги дарсликлар ва ўқув қўлланмалари яратилди.

Ўқитувчи ва мураббийларнинг меҳнат шароитларини яхшилаш, 
малакасини оширишга алоҳида эътибор қаратилмоқда. Хусусан, ўт-
ган даврда муаллимларнинг ойлик иш ҳақи ўртача 2,5 баравар ошди.

Жумладан, чет тили, ахборот технологиялари, математика, кимё, 
биология бўйича миллий ва халқаро сертификати бор ўқитувчиларга 
устама, чекка ҳудудга бориб ишлаган муаллимларга алоҳида тўлов 
жорий этилди.

Мактаблар юкламасини камайтириш мақсадида янги ўқувчи ўрин-
лари яратилди. Олий таълимда ҳам қамров 4 ба-
робар оширилиб, ёшлар учун имкониятлар кен-
гайтирилди.

ТАЪЛИМ

Миллат камолотидан 
муҳимроқ ишнинг 

ўзи йўқ!

ЭССЕ

Аслида ҳам тирик орга-
низмларнинг барчаси эт-тирноқ. 
Ипак инсон танасига сувдай син-
гиб кетади. Айтадиларки, оқ тут 
майизини еган одам қирқ йил 
хасталик юзини кўрмайди. Оқ 
тут ердаги захни камайтиради, 
тупроқдаги тузни ўзига тортиб 

ҚАЛБИ ДАРЁ инсон

олади. Унинг барги ипак, танаси 
дўмбира бўлади. Ипак эса ка-
палакнинг, ипак қурти уруғининг 
ҳосиласи. Бу ҳосила бахшилар 
дўмбирасининг тори, қизлари-
мизнинг экологик бебаҳо либоси, 
йигитларимизнинг беқасам тўни, 
юрак, буйрак, жигар ва бошқа 

инсон организмини биридан ик-
кинчисига кўчиришда фойдала-
ниладиган  саломатлик посбон-
ларининг энг 
ишончли ипи. 

Бутун олам тортишиш қонуни кўпдан маълум. 
Организмнинг ҳужайралардан тузилганлиги, 
спектрал анализ, турларнинг келиб чиқиши, 
энергиянинг бир турдан иккинчи турга айла-
ниши ва сақланиши қонуни. Шундай шароитда 
тут, эман, сур ёғоч, пўпак, дўмбира, қўша тор, 
ипак ва инсон вужудининг ўзаро занжирбандли-
гини бировлар билади, бировлар билмайди.

Уни қўшиқлари орқали танидим. Тўғриси, 
ижтимоий тармоқларга унчалик ишқибоз эмас-
ман. Кун бўйи телефонга тикилиб ўтиришга 
вақтим ҳам йўқ. Баъзан туғилган куни баҳо-
насида бир-бирини кўкларга кўтариб мақтай-
диганларга кўзим тушса, энсам қотади. Ай-
рим манфаат дардидагилар мақтовни ошириб 
юборганини кўриб асабим бузилган пайтлар 
кўп бўлган. Баъзилар зиёфати-ю, бир жойга 
бориб, роҳатланиб ҳордиқ 
чиқарганининг кимга кераги 
борлигини билмаса керак. 

САНЪАТ

Бунинг сабаби, балки, ер юзида энг 
онгли зот бўлган инсоннинг ҳамиша та-
раққиётга, қулайликка, чиройли ҳаёт 
тарзига, камолотга эҳтиёжи, интилиши-
дандир?.. Яна сабабларни тўлдириш, 
таҳрир этиш мумкин, лекин ким бўлиши-
дан қатъи назар, ўз вақтини қадрлайди-
ган, зое кеткизишни истамайдиган одам 
борки, бир бора кўриб, эшитиб, ўқиб анг-
лаган фикрини яна чайнайвергиси, бо-
шини эгиб ўтириб эшитавергиси кел-
майди. Мулоҳазали инсон ҳатто жуда 
қизиқарли мавзулардаги суҳбат, маъру-
засининг оҳанглари ҳам тингловчини зе-
риктирмаслиги, малол келмаслигининг 
ғамини ейди. Ахир сўзловчининг ҳам, 

тингловчининг ҳам вақтдан қимматлироқ 
бойлиги йўқ-да.

“Саодат” журналида иш бошлага-
нимда, устоз Зулфияхоним 60 ёшни қо-
ралагандилар. Ҳамон кўркам, фикрлари 
теран, фаолиятлари қизғин эди. Лекин 
телевидение ходимлари интервью ол-
моқчи бўлсалар, шеърларидан ўқиб бе-
ришларини сўрасалар, деярли ҳар са-
фар: “Ҳозир ажойиб иқтидорли ёшлар 
кўп. Уларни кўрсатинглар”, деган жа-
вобни берардилар. Кейин бизга қараб: 
“Халқ бизни жуда кўп кўрди”, деб қўшиб 
қўярдилар. Давраларда, учрашувларда 
ҳам шу тамойилни қаттиқ тутардилар.

Кейинги пайтларда давлат телеканал-

ларининг “мих” кўрсатувларига айлан-
ган дастурларни кузатарканман, Зулфия 
опа ёдимга тушаверади. Чунки қай бири 
шоу, қай бири кўрсатув... аммо уларнинг 
иштирокчилари орасида томошабинни 
“соғинтириб қўймай”, ҳар ойда камида 
икки-уч марта дийдорлашадиган “теле-
юлдуз”лар ўзларининг чиқишлари мух-
лисларга нечоғлиқ кўнгилли ёки аксинча 
эканини ўйлаб кўрармикинлар? Тўғри, 
уларни ўз таниш-билишлари олқишлай-
дилар; улар билан ишлаш тележурна-
лист ва телережиссёрга ҳам осон — ка-
мера олдида қандай 
туришни яхши билиб, 
кўникиб кетишган. 

Дунё — мўъжизалар макони. Кўриб 
ҳайратланганингдан эшитиб ҳайрон 
қолганларингнинг ҳисоби йўқ. Қушлар, 
балиқлар, ҳайвонлар орасида умри ер, 
сув, осмон йўлларидан ўтса-да, албатта, 
бир маконда қишлаб, бир маконда 
ёзлайдиганлари кўп. Қалдирғочнинг 
ўзига уй қуриш “архитектура”си минг-
минг йиллар давомида янгиланмаган 
бўлса керак. Айиқ, қуён, қизилиштон, 
ари, сичқон... ҳатто чумолиларнинг ини-
уяси ўша-ўша. Фақат ОДАМ боласининг 
яшаш шароитлари, либослари, 
тайёрлайдиган таомларидан тортиб 
қизиқишларигача тинмай ўзгаради. 2 - á.

ўтириш маданиятидан бе-
баҳра бўлгани учун китоб 
ўқиш ҳам эсдан чиқиб ке-

таяпти. Ундан самарали фойдаланилса, яхши 
томони ҳам кўплиги маълум. Қўшни юртда бўл-
ган бир танловга кўзим тушиб қолди.

Катта зал. Ҳакамлар ўтирибди. Танлов баҳо-
насида ўз санъатларини кўрсатмоқ ва беллаш-
моқ мақсадида турли жойлардан келганлар би-
рин-кетин саҳнага чиқишаяпти. Ўша танловда 
иштирок этган Ўзбекистон вакилининг қўшиғи 
қизиқтириб қолди. Қайтариб қўйдим. Танишув:

— Мен — Адолат Исмоилова. Ўзбекистон-
данман. Мақсадим — бу лойиҳада қатнашиб, 
финалгача бориш.

— Яхши, бизни нима билан лол қолдирмоқ-
чисиз?

— Мен рэп ё эстрада қўшиқлари билан ҳеч 
кимни ҳайрон қолдирмасам керак. Ундай куй-
лайдиганлар кўп. Аммо бизнинг миллий бойли-
гимиз бор. Ўзим яхши кўрган миллий жанрдаги 
қўшиқлардан айтсам, қизиқроқ бўлар.

— Қаерда ишлайсиз?
— Юнус Ражабий номидаги “Мақом” ансамб-

лида.
— Орзуларингиз?
— Жуда кўп.
— Агар сиз танлов учун ажратилган 250 

минг рублни олсангиз нима қиласиз?
— Оилам, турмуш ўртоғим ва уч фарзандим 

билан саёҳатга чиқардим.
— Сизга муваффақият тилаймиз. Қани бўл-

маса, ҳайратга солинг бизни.
Катта зал. Жимжитлик. Қўлда ликопча би-

лан Адолатнинг бир ўзи микрофон олдига 
яқинлашади. Ҳамма: “Бу қиз ликоп билан нима 
каромат кўрсатаркан?” — деб ҳайрон.

Баногоҳ... Авж пардага чиқади.
— Оҳ, қандай овоз бу... — деб ҳаяжонини 

босолмайди ҳакамлардан бири.

Баногоҳ учради от ўйнатиб 
          бир дилрабо ёлғиз...
“Ошиқларим ичра, вале сен ҳам асиру 
  мубталолиғда жудо ёлғиз...”
Жоооооооооон...

Бу ноладан сўнг катта залдаги томошабин-
лар олқишлаб, қарсак чалиб юборди. Адолат 
тўхтаб қолса керак, деб ўйлагандим. Йўқ, хо-

тиржам. Қўшиқ тугагач, ҳакамлар тилга кирди:
— Адолат, кўплаб давлатлардан келган 

санъаткорларнинг қўшиқларини эшитганмиз. 
Мақом айтиб, гўзал овозингиз билан ҳам ютиб 
кетаркансиз.

Мақом — бу қалб мусиқаси. Сиз бугун қал-
бингизни очдингиз. Раҳмат!

— Адолат, овозингиз одамни эсанкиратиб 
қўяркан. Ҳеч қачон мақом эшитмаганман. Бу-
гун шундай ажойиб жанр билан таништирга-
нингиз учун хурсандман.

Ҳакамлардан бири Сетора Фармонова:
— Бизнинг гўзал қизларимиз мақом ижро 

этганида, уларга мусиқа асбоби керак эмас. 
Уларнинг овози — жонли мусиқа. Ҳақиқий 
алла. Санъаткор қизлар мақом айтганида 
илоҳий кучга дуч келасиз. Иқтидор Аллоҳдан. 
Бундай иқтидор эгалари ҳар доим ҳам туғила-
вермайди. Жуда чиройли ижро. Гўзал чиқиш. 
Мен ўрнимдан туриб олқишламоқчиман. Фахр-
ландим. Сиз Ўзбекистоним санъатини жуда чи-
ройли кўрсата олдингиз!

— Раҳмат!
— Нега йиғлаяпсиз?
— Хурсандчиликдан...
Улар опа-сингиллардек қучоқлашиб, саҳ-

нада турибди. Олқишлар, қарсаклар тинмади. 
Залда ўзбекнинг бир гўзал қизи ўзи ижро эт-
ган мақоми билан барчани сеҳрлаб қўйгандай 
манзара...

Адолат билан ана шундай танишганман. Ас-
лида, бу манзарага “Танишув” деб ном берса 
бўларкан.

Ундан кейин Адолат “Овоз” танловида ҳам 
иштирок этгани, юртимиз санъатининг машҳур-
лари қай даражада ҳайратланганлигини кўпчи-
лик кўрган бўлса керак.

Сени Лайли-ю Раънодек,
Ажойиб дилрабо дерлар.
Мени Мажнуну шайдодек,
Кўйингда бир гадо дерлар...
Бориб сўрдим табиблардан:
Бу дардга даво борми?
Табиб айтар: Эй нодон,
Бу дардни бедаво дерлар...

Абдулаҳат най чалаяпти. Найнинг навоси 
билан қўшиқ бирлашиб кетгандай. Найи би-
лан бир бўлиб, борлиқни унутган буюк созанда 
йиқилиб тушмасин-да, деган ўйга бораман. 

Адолат куйлаяпти.
Қани Лайли, қани Мажнун,
Қани Ширин ила Фарҳод?
Алар ўтди бу оламдин,
Бу олам бевафо дерлар.

Ҳа, кўз тегмасин. Ўта ширали овоз! Адолат 
билан ана шундай ноласи баланд қўшиқлари 
орқали танишдим.

...Бундан бир неча йил аввал ўзбек санъат 
оламида ҳозирги осмонни тўлдирган юлдуз-
лардан кескин фарқ қиладиган бир юлдуз 
пайдо бўлди. У ҳам Андижондан эди. Дилнура 
Қодиржонова. Унинг қўшиқлари ҳақиқий ши-
навандаларни ҳайратга солганди. Тезда мил-
лионларнинг назарига тушди. Сарвқомат де-
ганлари шундай бўлса керак. Катта саройлар-
даги яккахон концертлар. Улкан саҳналардаги 
чиқиш лари. Камтарлиги, ўйчан ҳолда одам-
ларни тинглаши... Айнимади. Баъзиларга ўх-
шаб “юлдузлик касали”га чалинмади. Ўз санъ-
атининг зўрлигини билса-да, ҳеч нарсани бил-
магандай юрганди. Ўзбекнинг катта адиби, 
раҳматли Жамол КАМОЛ ўзбек санъати май-
донига ноёб овоз кириб келганини ҳаяжонла-
ниб айтганларини эшитганман. Аммо кўз тегди. 
Ўлим деганлари айирди. “Қўшиқлардан изланг 
мени”, деганича бу фоний дунё билан жуда 
эрта хайрлашди. Ўлим олдида бандаси ожиз.

Шундан сўнг: “Унинг ўрнига ким келаркан?” 
— деган саволлар ҳам пайдо бўлди. Ахир ўз-
бек санъати — оққан дарё...

Ниҳоят, ширали овози билан ҳозирча минг-
ларнинг назарига тушаётган Адолат исмли қиз 
пайдо бўлди. Унинг нафаси, ижро услуби, но-
лалари, жарангдор овози... Дилнурани эслат-
майдими? Саҳнада ўзини сираям аямай авж 
пардаларга чиқиб кетишлари-чи? Мақом учун 
туғилган бу санъаткорнинг пайдо бўлганлигини 
кўплар сезгандай. Нега сезгандай?..

Шу ерда Адолатхонни озгина “танқид” қил-
сам. Қозоғистондан келибоқ, ўша ҳаяжонли 
тасвирни нега мамлакатимиздаги барча дав-
лат ва нодавлат телеканалларга тарқатмаган? 
Ўша телеканалларда ишловчи масъуллар уни 
тушунмаганмикан? Адолат тортингандир. Шун-
дай бўлгач, ўзлари излаб топсалар, осмон узи-
либ ерга тушармиди? Ярқ этган ҳақиқий иқти-
дор эгасини юзага чиқариш, қўллаб-қувват-
лашни қачон ўрганамиз? Бундай мактаб яқин 
тарихимизда бўлганини кўпчилик билади. Адо-

латхон ҳам ўзини четга олмасдан ҳаракат қи-
лиши керакка ўхшайди. Баъзан ижобий маъ-
нодаги “нокамтарлик” ҳам зарур экан-да. Ўзинг 
учун ҳаракат қилмасанг, лоқайд томошабинлар 
кўпайиб кетиши мумкин. Бунинг устига кўрол-
маслик дардига йўлиққанлар ҳам йўқ эмас. 
Ўша дард миллатимиз гулларини бевақт сўн-
дирганидан қачон хулоса чиқарамиз? Мақта-
нишни эса ўрни бўлса, бўлмаса қотирамиз.

Шу ерда бир сабоқ. Грузинларда ёрқин 
иқтидор эгалари бўлмиш уч қиз бор. Бири ўта 
ақлли, ширали овозга эга. Иккинчиси шўх. Ўй-
наб кетаверади, эшак етаклаб оладими-ей. 
Грузин қишлоқларида юриб хониш қилганида, 
эчкибоқар кампир билан бирга қўшиқ айтади. 
Барча ҳаракати табиий. Учинчиси қўлидаги му-
сиқа асбобини қойилмақом қилиб чалади. Ле-
кин ўта босиқ. Қилпанг-жилпанг қилишмайди. 
Жиддийлигиям бор. Учовлон бир ансамбль. 
Биргалашиб, ўз миллати санъатини оламга 
олиб чиқаяпти, ўзга миллат одамлари қал-
бини санъатнинг сеҳрли кучи билан забт эта-
япти. Ана миллатпарварлик, миллат санъа-
тини кўз-кўз қилиш, эъзозлаш. Бу уч қиз грузин 
миллатининг қадимий дурдоналарини тўплаб, 
ўзга миллат вакиллари ҳақиқий санъатни яхши 
кўриб тинглаши учун тил билиш шарт эмас-
лигини ҳам исботлаб қўйди. Зериксам, улар-
нинг қўшиғини эшитиб, роҳатланаман. Бу эрка 
қизларнинг мухлисига айланганман. Бизнинг 
мақомда ҳам жуда катта куч бор.

Демак, бизнинг ўзгалардан ўрганишимиз ке-
рак бўлган кўп жиҳатлар борлигини ҳам тан 
олмоғимиз керак. Барча телеканалларда ўз 
халқининг вакили бўлмиш ярқ этган ҳақиқий 
иқтидор эгасини қўлловчилар бўлганидами? 
Бизнинг яқин тарихимизда ана шундай одам-
лар бўлган. Адолатга ўхшаганлар ҳар куни ҳам 
пайдо бўлавермайди, туғилмайди. Эй, мада-
ният вазирлигидаги жаноблар, тушининг!

Адолатхонга айтар яна бир гапим шуки, кўп 
қиррали санъаткор бўлиш ёмон эмас. Диркил-
лаб ўйнатадиган эстрадами ёки бошқа жан-
рдаги қўшиқларни айтиш қўлингиздан келар-
кан. Лекин сиз қўшиқ айтганда баъзи ҳолларда 
узр  ку, ярим-яланғочлар ўйнаб турса... нима-
гадир буниси ёқмагандай бўлди. Қарашларим 
шахсий, албатта. Айниқса, Тошкентда “бир-
ров” деганлари бор. Кетма-кет тўйга бориб, 
навбат кутиб туриш сизга ярашмайди. Ундай-
лардан баланддасиз! Улар айтаверсин. Тўй-

лар орқали Тўйчибой ва Тўйчихонлар бўла-
версин. Мақом арабча сўз бўлиб, “жой” деган 
маънони беради, деган сатрларга кўзим туш-
ганди. Сизнинг жойингиз мақомда. Ёш бўлсан-
гиз ҳам санъат йўлида кўплардан юқорироқда-
сиз, шундай давом этинг. Берта Давидовалар-
дай буюклар борлигини унутманг!

Мамлакатимизда мақом санъати ҳар томон-
лама қўллаб-қувватланмоқда. Бу борада Пре-
зидентимизнинг эътиборларини ҳамма кўриб 
турибди. Ахир спорт қатори санъат ҳам мил-
латини танитишда катта қудратга эга. Шунинг 
учун ҳам кенг йўл очилаяпти. Мана шу йўлда 
эркин юриш насиб этсин. Аллоҳ берган ноёб 
овозни асранг! Сиз ўткинчи, карнай ҳофиза-
лардан эмассиз. Саҳнага чиқиб авжини олга-
нингизда, залда ўтирганлар “дод” деворганини, 
қарсак чалиб ўз қизининг ютуғини кўрган ота-
дай самимий табриклаганларини кузатдим. Бу-
лар бошланиши. Ҳали ҳаммаси олдинда. Кўп 
нарса ўзингизга ҳам боғлиқ. Тинимсиз ижод, 
ўқиш, ўрганиш...

Адолатхоннинг олган мукофотлари ҳақида 
ёзиш ниятим йўқ эди. Лекин бир қувончли хуш-
хабар мажбур қилди. Куни кечагина Зоминда 
бўлиб ўтган халқаро мақом фестивалида у 
“Йилнинг энг яхши мақом йўналиши хонан-
даси” номинациясига эга бўлибди. 2009 йил 
“Ниҳол” мукофотини олган. Ўша йили “Шарқ 
тароналари” халқаро фестивалида лауреат 
бўлган. 2021 йил “Шуҳрат” медали билан тақ-
дирланганди. 2022 йили “Ўрта Осиё овози” 
кўрик-танловида “Ўзбекистоннинг олтин овози” 
деб тан олинган.

Бу айримлар бир-икки қўшиғи билан ши-
навандалар таниган санъаткор қизни “Ўзбе-
кистоннинг олтин овози” деб осмонга кўтариб 
юборибсиз, дейдиганларга жавоб... “Олтин 
овоз” сўзини улардан кўчирдим... Сал шубҳага 
борадиганлар Адолатнинг қўшиқларини эшит-
син. Бундай гўзал овоз, ажойиб иқтидор ал-
батта, Ўзидан. Яратганнинг инояти бу. Шу юрт-
нинг бир фарзанди сифатида ғурурландим, 
фахрландим. Севиндим. Барибир Ўзбекистон 
— Аллоҳ хушлаган юрт-да. Эл қалбидан жой 
олгувчи иқтидорларни бераверар экан. Бунга 
Муножат Йўлчиева, Дилнура Қодиржоновадан 
сўнг Адолат Исмоиловани тинглаб, яна бир 
бора амин бўлдим.

Анваржон АБДУВАЛИЕВ,
Ўзбекистонда хизмат кўрсатган журналист.

Гаплари ҳам ри-
соладагидек, яна 
“фалончи” деган 
номлари бор...

Фақат... бола тарбияси ҳақидами, 
маҳаллалардаги қадриятлар тўғриси-
дами, ёшларнинг қизиқишлари, замо-
навий фан ютуқлари, мамлакат ички 
ва ташқи сиёсати, маънавий-маъри-
фий-маданий соҳалар, қайнона-келин 
муносабатлари, ҳожилар одобию мас-
ъулияти, янги оила қуришга тайёргар-
лик... — хуллас, ҳамма мавзуларда 
шариллатиб, тўлқинланиб гапираве-
радиган “қомусий” воизлар кўпчилик 
телетомошабинларнинг тушларига 
ҳам ҳамроҳ бўлиб қолган бўлса, ажаб-
мас.

Илгари теледастурларда имкони 
борича такрорларга, яъни фикрий ва 
иштирокчиларнинг бирхиллигига йўл 
қўймаслик талабига жиддий амал қи-
линарди. Бир кўрсатувда иштирок эт-
ган шахсларни анча муддатгача ке-
йинги теледастурда иштироки чекла-
ниб, янги қиёфалар, қаҳрамонлар 
топардик. Ҳаттоки битта кўрсатувда 
бир хил қиёфанинг тез-тез кўриниши 
ҳам камчилик саналарди (бу қоида га-
зета, журнал материалларига сурат-
лар қўйишда ҳам амал қиларди). Энди 
эса... экран қаршисидаги томошабин-
нинг “яна ўша чиқдими?” деган энса 
қотишини ва  “ўчир!” дейишини ё теле-
ижодкорлар билмайди, ё билиб бил-
масликка олади. Доимий “телеюлдуз-
ликка талабгорлар” эса “Камбағалнинг 
бир тўйгани — бой бўлгани” қабилида 
яна бир карра экранларда кўринга-
нига хурсанд — бу ҳам маънавиятнинг 
савияси белгиси.

“Hurriyat” газетасининг шу йил 3 
июль сонида босилган бўлғуси жур-
налист талаба қаламга олган ҳолат, 
яъни баъзи тележурналист, теле-
режиссёрларнинг ўзлари тайёрлай-
диган кўрсатувлар иштирокчила-
рига гап ўргатишлари, махсус тайёр-
лашлари янгилик эмас. Республика 
Миллий телерадиокомпаниясидаги 
ўн беш йилдан ортиқ фаолиятим 
давомида кўрган-кечирганларимга 
асос ланиб айтаманки, айрим теле-
журналистлар, телережиссёрлар-

нинг дастурлар иштирокчиларига гап 
ўргатишлари, махсус тайёрлашлари 
янгилик эмас.

Талаба теледастурлар сифати, 
савияси, томошабинлар талаби би-
лан боғлиқ муҳим масала-муаммони 
тилга олган. Гап шундаки, ҳақиқий те-
лежурналист теледастур учун танлан-
ган мавзусини имкон қадар тўлиқ, чи-
ройли ёритиш учун ўша соҳанинг ҳам 
билимдон, ҳам фикрини равон ифода-
лаб берадиган вакилини топиши доим 
ҳам тез ва осон кечмайди. Бунинг учун 
у соҳа ходимлари билан яқиндан та-
нишиши, суҳбатлашиши ва улар ора-
сидан ҳар жиҳатдан муносибини тан-
лаб олиши керак бўлади. Ва яна яхши 
мутахассисларнинг ҳаммаси ҳам ка-
мера олдида ҳаяжонини енга олмас-
лиги мумкин. Шундай пайтда теле-
журналист ва режиссёр қаҳрамонини 
табиий, самимий суҳбатга кириштира 
оладиган руҳиятшунос ҳам бўлиши ке-
рак.

Дастурларни тасвирга олишгача 
бўлган мана шу ижодий изланиш жа-
раёни талабларини жиддий, чин дил-
дан бажарган телеижодкор томоша-
бинларга манзур кўрсатув тайёрлаш 
учун дастлабки қадамларни қўйган 
бўлади. Бундан эринган, вақтинию 
асабини тежайдиганлар, шунингдек, 
қадрдонларию яқинларини, экранда 
кўринишга ишқибозларнинг “ҳожа-
тини чиқариш”га мойиллар ёки “те-
леюлдузликка ишқибозлар”га суҳбат 
жиловини бериш, ёки гап ўргатилган-
ларни бир иложини қилиб теледас-
турдан “судраб ўтиш” йўлидан бора-
дилар.

Кейинги пайтда давлат телеканал-
ларида ижтимоий тармоқларда ёри-
тилаётган мавзулар, айниқса, салбий 
йўналишдаги контентлар, постлар таҳ-
лилига кўп эътибор қаратиляпти. Юр-
тимизда шунча ижобий ўзгаришлар, 
янгиланишлар, соҳаларда беқиёс 
ютуқлар бўла туриб, аксарият бло-
герлар фақат “миллатнинг ор-ному-
сини ерга уриш”, “тирноқ остидан кир 
қидириш” “ботқоғига ботиб қолгани”ни 
куйиб-ёниб телеэкранлар орқали 
сўзловчилар ҳақ гапни айтмоқдалар. 
Ҳақиқатан ҳам, мамлакатимизнинг 

барча ҳудудларида ибратга, фахрла-
ниб тарғиб этишга арзийдиган воқеа -
-ҳодисалар ҳар куни топилади. Аммо 
нега ўзини блогер деб атовчи бу ким-
салар уларни кўрмайдилар ёки кўриб 
кўрмасликка оладилар, ёки кўришни 
хоҳламайдилар?

Бошқалар нима дейди, билмай-
ман, менинг фикримча, бунда ҳам 
қарийб ярим аср давомида давлат 
телеканалларида шаклланган “бий-
рону равон чиройли сўзловчилар чи-
ройли манзаралар, чиройли девор-
лар олдида туриб чиройли гапларни 
айтиши” анъанага айланиб қолган 
теледастурларнинг яхшигина ҳис-
саси бор. Томошабин бундай кўрса-
тувлардан безиб кетган, уларни аз-
баройи ёлғизликдан зерикканлар-
гина томоша қилишини аксарият, 
айниқса, ёшлар яхши билишади 
(фикримнинг исботи учун бир мисол: 
яқиндагина давлат каналида тайёр-
лангунча ва тайёрлангандан кейин 
ҳам анонслар билан тарғиб этил-
ган, маънавий-маърифий соҳада 
амалга оширилаётган тадбирлар-
нинг тарғиботига бағишланган кўр-
сатувлар “Youtube” тармоғига қўйил-
ганда, уларнинг бири тўққиз кунда 
19 марта, иккинчиси олти кунда 60 
марта кўрилгани қайд этилган). Шу-
нинг учун уларга ўхшатиб пост, кон-
тент қўйиш ҳеч кимга қизиқ бўлмаса 
керак.

Одам боласининг табиий ҳолат-
лари, маънавий-руҳий эҳтиёжлари, 
билими, савиясидан келиб чиқиб 
фикр лайдиган бўлсак, ҳар учраш-
ганда, тўрт киши йиғилганда, турли 
вазиятлардаги баҳсу мунозараларда 
ҳадеб ўзини мақтайверадиган, ўзини 
бекаму кўст фаришта қилиб кўрсата-
диган, фақат ўзига маъқул гапни эши-
тиб, бошқасига қулоғини беркитади-
ганлар ҳатто уларнинг ўзига ўхшаган-
ларгаям ёқмайди. Теледастурларга 
фақат ўзини маъқуллаб, ўзи чизиб 
берган чизиқдан чиқмайдиганларни 
таклиф этадиганларни мана шундай-
лар тоифасидан, деб биламан. Бун-
дай кишилар билан бир даврада ўти-
ришнинг ўзи қийин бўлгандан кейин, 
ундайларнинг экрандаги сўзларини 

эшитиш азоби вақтини қадрлайдиган 
инсонга керакми?

Хассос шоира Саида Зуннунова-
нинг:

Романлар, азизлар, ақл ўргатманг,
Ақл ўргатсангиз келади ғашим, —
деган сатрларига аждодларнинг 

“Сен гапинг билан эмас, амалинг би-
лан ибрат бўл” деган ҳикмати сингди-
рилгандек.

Мамлакатимизда ўз нуфузи, мавқе-
ига эга бўлган оммавий ахборот воси-
таларининг фидойи, тажрибали ижод-
кор-заҳматкашлари зиммасида бу 
соҳага янги кириб келаётган издош-
ларга ҳар жиҳатдан ўрнак, устоз бў-
лиш масъулияти ҳам катта.

“Ютуқлар ўзимизники” деган эъ-
тироф бор. Қайси соҳада бўлмасин, 
ижобий натижаларни янада кўпайти-
риш, сифатини ошириш, оммалашти-
риш, одамлар турмушини енгил-
лаштириш, қулай бўлишига тўсиқ му-
аммоларни ҳал этиш йўлида изланиш, 
хақиқатни тан олиш, бирлашиш, кам-
чиликларни тўғрилаб бориш — ривож-
ланишнинг оддий талаби. Мавзу, ма-
салаларга мана шу талабдан келиб 
чиқиб ёндашув жамият эътиборини, 
албатта, тортади. Масалан, кечагина 
бир блогернинг юртимизда аҳолининг 
электр энергиясидан фойдаланиши 
меъёрлари билан боғлиқ янги қонунга 
ҳаётий ҳолатлардан келиб чиқиб бил-
дирган муносабати — постини бир 
кунда юз минг киши кўриб, ўн мингдан 
ортиқ фикрлар билдирилди.

Юртбошимиз ҳам Янги Ўзбекистон 
қуриш, Учинчи Ренессанс пойдево-
рини қўйиш жуда катта, масъулиятли, 
мураккаб, ақлу билимга суяниб бир 
мушт каби жипслашган, қалб кўзлари 
очиқ жамиятнинг иши экани ҳақида 
кўп гапирадилар.

Халқ тили билан айтганда, ҳаётга, 
одамларга яқин бўлайлик, уларнинг 
ичида кўрган-билганларимизга асос-
ланиб сўз айтайлик, “аравани қуруқ 
олиб қочадиган”лар тоифасидан бў-
либ, эл назари-эътиборидан қолмай-
лик.

Муҳтарама УЛУҒОВА,
Ўзбекистон Республикасида хизмат 

кўрсатган маданият ходими.

бормадингизми? — мени кўчада кўрганидан ҳайрон бўлиб сўради ҳамқиш-
лоқлардан бири.

Бехабар эдим. Нима масала кўрилишини сўрадим.
— Шу, йўл масаласи-да. Кечаги гапдан хабарингиз бордир? Можаро йи-

риклашиб, қуйи қишлоқ “Камаз”чилари ҳокимиятга бориб арз қилишибди. 
Бугунги йиғилишда ҳоким шахсан ўзи иштирок этиб, муаммони ҳал қилар-
миш...

Ҳа, кечаги можародан бироз хабардор эдим. Қишлоғимизга қўшни, уч кило-
метрлар қуйидаги Чимбой  қишлоғида яшовчи тўрт-беш юк машинаси ҳайдовчи-
лари етти қишлоқни боғловчи ягона автойўл тармоғини ярмидан тошлар билан 
беркитиб: “Бизнинг “Камаз”лар шу йўлдан юрмаса, сизлар — юқори тўрт қишлоқ 
аҳли ҳам бу йўлдан ўтмайсизлар!” — дея шарт қўйишибди. Кимдир тошларни 
чеккага ирғитиб ўтиб кетган, кимдир йўлтўсарларнинг ёқасидан олган... Йўқ жой-
дан муаммо. Мажлисга бормадим. Ёш ўтавергач, баҳс-мунозара, тортишувлар 
малол келавераркан. Бормадим-у, можаро ечимини ўйлаб ҳамон бошим қотади. 
Нима бўларкин? Ахир бу йўл таъмири учун мазкур қишлоқлар аҳолиси озмунча 
тер тўкдими, елиб югурдими?

Китоб туманидаги “Макрид жума озиқ-овқат ва деҳқончилик бозори”дан Хо-
нақа қишлоқ мактабигача 6 км масофа бор. Тоғ томондаги Ҳасантепа қишлоғи-
гача яна 2 км. Қишлоқ аҳлини бир-бири, шунингдек, “катта олам” билан боғловчи 
ягона автотранспорт йўли илк бора асфальтланганига қирқ беш йиллар бўлиб 
қолди. Собиқ иттифоқ даврида Ҳасантепа тоғ қишлоғи атрофида мармар тош 
конлари очилиб, “Қашқадарёмармар” давлат корхонасига қарашли юк машина-
лари тош олиб ўтар, ташкилот раҳбарияти йўл таъмирига бироз эътибор бериб 
турарди. Иттифоқ инқирозга юз тутгач, ташкилот салоҳиятига ҳам путур етиб, 
ўз ўрнини аста-секин хусусий тадбиркорларга бўшатиб бера бошлади. Бугунги 
кунда Ҳасантепа қишлоғи теварагидаги тош конларида йигирмага яқин тадбир-
корлар фаолият юритади. Уларга тегишли ўта оғир юк ташишга мўлжалланган, 
юки билан 80, ҳатто 100 тоннага етадиган янги русумдаги оғир юкли автомаши-
наларнинг туну кун қатнови натижасида йўлимиз ғоят абгор ҳолатга келди. Ўтган 
йиллар мобайнида келган бир неча кучли сел тошқинлари йўлнинг тадбиркор-
лардан қолган қисмини ҳам бузиб, ҳатто трактор юра олмайдиган ҳолатга кел-
тирди. Қишлоқлар аҳли сел тошқинлари келтирган қум-шағалдан қўлбола йўл 
барпо этиб, машиналарини “эмаклатиб” юргиза бошладилар. Бир неча йилдан 
буён мазкур йўлни таъмирлатиш, имкон топилса, қайта асфальтлаш қасдида 
тўрт томонга жар солиб наъра тортган, не-не дасти узун, белида белбоғи бор 
“катта”лар ҳеч иш чиқара олмай қўлларини ювиб қўлтиққа урдилар. Йўл бузили-
шининг бош сабабчилари, тошдан бойлик орттиришда бир-бири билан рақобатга 
киришган айрим ноинсоф тадбиркорлар эса, халқни алдаб қўйнини пуч ёнғоққа 
тўлдириш, фурсат ютишдан бошқасига ярамадилар. Бу қишлоқларга йўли туш-
ган меҳмон зоти борки, қайта йўламасликни кўнглига тугиб, тезроқ жуфтакни 
ростларди. Йўлимиз тақдири ўта ночор, аросатда қолган бир пайтда, аввало, 
Яратганнинг иродаси, қолаверса, мамлакатимизда кечаётган янгиланиш, туб ис-
лоҳотлар туфайли “Ташаббусли бюджет”нинг ташкил этилиши юқорида номлари 
зикр этилган қишлоқлар аҳли учун айни муддао бўлди.

Биринчи мавсумда Чиркай, Қурама, Чимбой қишлоқлари аро ўтган 2,5 км ма-
софадаги йўл таъмири ютиб олиниб, ёз фаслида асфальтланди. Йўлнинг Чил-
жувут ва Хонақа қишлоқларидан ўтган қисми иккинчи мавсумда ютиб олинди.  
Ўтган йил декабрь ойининг сўнгги кунларида эса, асфальт ётқизилди. Айтишга 
осон, аммо бу ўз-ўзидан бўлгани йўқ. Фақат маҳаллий аҳоли эмас, рўзғор ташви-
шида хорижда меҳнат қилаётган қишлоқдошлар ҳам йўл таъмирига ўз сармо-
ясини аямадилар. Шу ўринда Алихонтўра Соғунийнинг “Агар ўзбеклар бошқа 
ишларга ҳам ошга келгандек бирлашиб йиғила олганларида эди, дунёда бун-
дан қудратли миллат бўлмас эди” деган сўзларини келтириш ўринлидир. Ҳа, ўз-
бек халқи бошқа ишларга ҳам бирлаша оларкан. Буни “Ташаб-
бус ли бюджет”да бош қўшган “Макрид” МФЙ аҳлининг аҳилли-
гида кўриш мумкин эди. 

ИНСОФ КЎЧАДА 
ЁТМАС ЭКАН...

Деновлик шоир Хуш-
боқ Раҳимнинг “Занжир-
банд дунё ёхуд Тоште-
мир” асарида айтмоқчи 

бўлган мақсади битта:
У сирдош ва дарддош дўсти, Денов туман 

Маънавият-тарғибот бўлими раҳбари, фило-
логия фанлари номзоди, Ўзбекистонда хиз-
мат кўрсатган маданият ходими, “Дўстлик” 
ордени соҳиби, йигирмадан ортиқ китоблар-
дан ташқари Хушбоқ бахши Мардонақул ўғ-
лидан “Алпомиш” достонининг сурхондарёча 
вариантини ёзиб олиб, уни қайта-қайта нашр 
эттиришни уддалаган, ҳассос шоира Раъно 
Узоқованинг аллақаерларда сочилиб ётган 
шеърларини тўплаб китобхонларга тақдим 
этган тадқиқотчи, тиниб-тинчимас олимга 
“Занжирбанд дунё ёхуд Тоштемир” деб ном-
ланган асарини бағишлади. Достон қисм ё 
бобларга бўлинмаган, бироқ мазмуни бир-би-
рига мустаҳкам боғланиб кетган юзга яқин 
шеърлардан иборат.

Албатта, бу дунёда дўст кўп. Дўстлашган 
кўп. Лекин ҳамма шоирлар ҳам Хушбоқ 
Раҳим мисоли дўсти ҳақида шеърий дос-
тон ёзмаган бўлиши мумкин. Сабаби, Пре-
зидент Шавкат Мирзиёев сўзлари билан айт-
ганимизда, “...ҳақиқий олимлик, ҳақиқий 
ижодкорлик — бу игна билан қудуқ қазиш-
дек машаққатли иш. Буни билган одам би-
лади, билмаган билиб олиши зарур”.

Ҳақиқий шоирлар шеър, достонни шун-
чаки эрмак учун, бировларга ёқиш учун, обрў 
орттириш ё бирор таъма илинжида, буюртма 
билан ёзмайди. Чунки шеър, достон муайян 
тайёргарлик, билим ва илмий изланишлар 
натижасида, беихтиёр қалбда қўзғаладиган 
ажиб исён, тартиблашган туйғулар туфайли 
туғиладиган ҳис-ҳаяжонларнинг кўнгилдаги 
қўшиғи. Бу қўшиқ мазмун-моҳиятини қай 
мақомда, қай даражада китобхонга етказиш 
муаллифларнинг маҳорати ва меҳнати дара-
жасига мос ва муносиб бўлади.

Шоир Хушбоқ Раҳим юқоридаги асарини 
ёзиш учун узоқ йиллар тайёргарлик кўрди. 
Туман, вилоят, респуб лика миқёсидаги газета 
ва журналларда мақолалар эълон қилди. 
Бизлар тадқиқот жараёнида “Шарқ зиё  си” га-
зетасида берилган Хушбоқ Раҳимнинг “Тала-
балик даври — тошдаги битик”, “Тоштемир 
Тош темир-да...” деб номланган мақолала-
ридан фойдаландик. Уларда синчков китоб-
хонлар дос тон қаҳрамонининг ички ва ташқи 
қиёфаси билан муайян даражада танишади. 
Дос тон Президент Шавкат Мирзиёевнинг 
катта бир анжуманда айтган “...маънавият 
фидойиси Тоштемир Турдиев каби илм-
фан намояндалари номларини алоҳида 
таъкидлаш ўринлидир” сўзларини ёдга ту-
ширади.

Инсоннинг юраги жавоҳир тўла сандиққа 
ўхшайди. У ҳар кимнинг олдида очилавера-
диган дастурхон эмас. Шу маънода Тоште-
мир Турдиевнинг гўдаклик ва болалигига 
алоқадор, лекин кимдир биладиган, кимдир 
билмайдиган икки воқеани айтсак, зора “тўқ-
ликка шўхлик” қилувчи баъзи бир ёшлар учун 
улар ибрат, сабоқ мактаби бўлар...

Достон қаҳрамони Тоштемир Турдиев 1942 
йили Денов туманидаги Тўхтамиш қишлоғида 
туғилди. Момоси Ҳайитгул Алиқулова (1889-
1957) чақалоққа тошдай-темирдай узоқ умр 
кўрсин, чидамли ва иродали бўлсин деб, 
“Тош темир” исмини қўйди. Аммо у ойлик 
чақалоқлик пайтида отасидан айрилган эди. 
Урушга кетган  Турди Тўраев (1914-1943) не-
мис-фашист газандаларига қарши жангларда 
вафот этди. Онаси Менганор Тўраева (1915-
1952)дан эса 9 яшарлигида  ажралди. Акаси 
Аҳмад (1939) билан гўдак ҳолида Ҳайитгул 
кампирнинг қарамоғида қолди. Беэга, беқут, 
ҳувиллаган ҳовлида нима еб, нима ичиб 
кун кўрганини ҳеч ким эмас, ҳатто унинг ўзи 
ҳам билмасди. Лекин олти ёшида акаси Аҳ-
маднинг қабатида қишлоқдош лари молини 
боққани, ҳар куни мол эгаларидан “Ошиҳа-
лол” тилагани ёдида. “Ошиҳалол”. Ўзбек ти-
лининг изоҳли луғатига қараймиз: “Ҳалол 
меҳнати билан топилган овқат. Чўпон ёки 
подачининг меҳнати эвазига оладиган озиқ-
овқат, нони”. Ошиҳалол. “Ошиҳалол” айтган-
ларни ўйлаб, сизларни билмадим-у, менинг 
юрагимдан қуйидагилар ўтди”, — дейди асар 
муаллифи Хушбоқ Раҳим.

Ўтган лаҳза подалардай изга қайтмас,
Юрти бойнинг дастурхони ёпилмайди.
Ер юзида тариқдан кўп товламачи,
Кенг жаҳондан ошиҳалол топилмайди.
Йўқда бордай ёр-ёр айтган куйчи 
    бобом:
— Ошиҳалол!

Ҳа, ошиҳалолнинг тагида меҳнат ва 
нон топиш заҳмати ётади. У яшаш учун 
оғир курашларнинг йўли. Айни тобда ин-
соният тарихи ошу нон, кийим-кечак, уй-
жой ва маънавий эҳтиёжини қондириш 
учун оммавий курашлар тарихидир. Бу 
билан пода боқиш лар, ошиҳалол билан 
кун ўтказишлар айб эмас, лекин болалик 
босқичига кўтарилмаган олти-етти ёшли 
гўдакнинг мол ҳайдаб, дала-даштда ярим 
ялангоёқ, кун бўйи юришлари қанчалар 
машаққатли эканини англаш, ҳис қилиш-
нинг ўзи бўлмайди. Начора, осмон йироқ, 
ер қаттиқ:

Сигир, қўй чангитган кўча чангидан
Тўйинган кўкракда чангдан кўп нола.
“Ошиҳалол” тилаб ҳовлима-ҳовли
Сомондай сарғайган подачи бола.

Устоз Тоштемир Турдиевнинг ҳаёт йўли 
кўп лаб ижодкорларни илҳомлантирган.

Жумладан, таниқли журналист, адиб Олим 
Тошбоев Тоштемир Турдиев ҳақидаги “Кўн-
гил одами” эссесида шундай ёзади:

“...Одамга туғилган еридан азиз нарса 
бўлмайди. Тўхтамиш — киндик қоним 
тўкилган жой. Бу қишлоқда, асосан, юз (жуз)
лар яшайди. Кўп бўлмасаям тожик биродар-
ларимиз билан қўнғирот оғайнилар ҳам бор. 
Олти ойлигимда отамиз урушга кетиб, қай-
тиб келмаган. Қора хатни бағрига босган 
онам бечора бошқа турмуш қилмади. 9-10 
яшар пайтим онам ҳам вафот этди. Аҳмад 
акам билан момомиз, тоғаларимиз қўлида 
қолдик. Бизлар ота деган сўзни ишлатма-
ганмиз. Луғатимизда бундай сўз бўлмаган. 
Акам билан одамларнинг хизматини қилиб, 
қишлоқнинг молини боқиб катта бўлдик. 
“Ошиҳалол” деган гапларни эшитганмисиз? 
Сиз билан гап лашаётган одам ошиҳалол ол-
ган. Ошиҳалолнинг қўшиқлари ёдимда бор.

Сурув-сурув қўй ҳайдаган бойлари кўп,
Уюрида бия билан тойлари кўп.
Ё Ҳиндикуш, ё Ҳимолай, ёки Помир,
Дарасидан шарқираган сойлари кўп.
Даралардан бўйлаб ўтган қўйчи 
    бобом:
— Ошиҳалол!..
Момом бечора: “Олма, болам, керак 

эмас...” деб йиғлар эди. Кўнглим бузилиб: 
“Момо, мен ахир одамларнинг молини боқиб 
келдим”, дер эдим. Э-э, етимнинг кўрган 
куни қурсин! Тўхтамишдаги мактаб етти 
йиллик эди. Момом пиширган олтита нонни 
желагимнинг орқасига солиб, Хўжасоат-
даги мактаб  га борганман. Ўнинчи синфни 
Хўжасоатда битирдим. Бухорога ўқишга 
кетдим. Бир йил сиртдан ўқидим. Қишлоғи-
миздаги мактабда дарс бераман денг. Акам 
армиядан келгандан сўнг рухсат олиб, қай-
тадан кундузги бўлимга кирдим. Инсти-
тутни битириб, қадрдон жойим — “Чағо-
ниён” газетасида ишладим. Кўп бесаранжом 
йигит бўлганман. Қарсиллатиб танқидий 
мақолалар, фельетонлар ёзар эдим”.

...Умр дарё каби шошқин деганлари рост-
дир. Йиллар ўтди. Тоштемир Турдиев ўсмир-
лик босқичига кўтарилди. У Иккинчи жаҳон 
урушидан сўнг урушда ҳалок бўлганлар фар-
зандлари учун ташкил этилган махсус мак-
табда ўқий бошлади. Мактаб Тўхтамиш қиш-
лоғидан узоқ. Қолиб ўқийди. Уйга ҳафтасига 
бир марта келади. Уйдан мактабга беш дона 
момоси тандирда ёпган нондан олиб қай-
тиши шарт. Уйда эса ун бўлса, ўтин йўқ. Ўтин 
бўлса, ун...

Ҳар ҳафта нон учун бола Тоштемир Тўх-
тамиш қишлоғининг пасту баландидан чўп-
чак, яъни тандирда ёқиладиган майда хас-
чўп, шох-шабба теради. Чўпчак ҳам анқонинг 
уруғи. Бир куни ноилож хўжалик боғи ҳуду-
дига чўпчак териш учун ўтди. Етимликдан 

узоқ, йўқликка батамом бегона, кимсан, фа-
лончи раҳбар уни кўриб қолди. От билан қу-
виб болани шунчалик қамчиладики, тасоди-
фан Тоштемир жарга қуламаганда оқибати 
янада аянчли бўлиши мумкин эди. Бу воқе-
ага 60 йилдан ошди. Бироқ ўша собиқ раҳ-
барнинг ёвуз жаҳли Тоштемир аканинг юра-
гидан, ўша қамчиларнинг аччиқ заҳри унинг 
суягидан ҳамон кетганича йўқ. Эсласа, бе-
ихтиёр уҳ тортади. Шоир Хушбоқ Раҳим эса 
дўс тига тасалли бергандай ёзади:

Эзгулик қайтади, ёмонлик ҳам тез,
Муҳтожни қақшатган амалдор ҳам от.
Отларда не нуқсон, ғариб юракнинг
Қарғиши урдими?.. Ириб ўлди зот.
Ҳа, ўша муштумзўр кимса кунлардан бир 

кун бедаво дардга йўлиққан экан. Туман хас-
тахонасида узоқ ётади. Тоштемир ака уни 
кўргани боради. Кўнглини кўтаради. Узоқ умр 
ва соғлиқ тилайди. “Яхшилик қил, дарёга от, 
балиқ билади, балиқ билмаса Холиқ билади”, 
қабилида иш тутади. Бу фазилат Тоштемир 
аканинг кечиримлилигидан, бағрикенглиги-
дан, иймон ва маънавияти баландлигидан 
дарак.

Ўтган йили мустақиллигимизнинг 32 йил-
лиги сарҳисоб қилинди. Мамлакатимизда 
вилоят, туман кўп. Улардан қайси бирида 
неч та Ўзбекистон Қаҳрамонлари чиқди. Ак-
сарият туманларда ундайлардан битта ҳам 
йўқ. Денов туманида эса беш нафар Ўзбе-
кистон Қаҳрамонлари бор. Деновда Зулфия 
номидаги Давлат мукофотига сазовор қизлар 
сони ҳам юқоридагидан кам эмас. Навбат ку-
таётган даъвогар қизларнинг сони бармоқлар 
сонидан кўп. Улар деновликлар жисмоний 
меҳнати, Тоштемир Турдиевга ўхшаш марду 
майдонлар маданияти ва маънавияти бутун-
лигининг рад этиш мумкин бўлмаган белгила-
ридан.

Чағониён тарихи “Турон”, Туркистон, Қанғ 
давлати, не-не шаҳарлар тарихидан қади-
мийроқ, кексароқ бўлса, кекса, лекин ёш 
эмас. Унга академик, тарих фанлари доктори 
Эдвард Ретвеладзе, тарих фанлари номзоди 
Баҳодир Турғунов, унинг устози академик Га-
лина Пугаченкова ва бошқа қадимшунослар 
томонидан Денов ҳудудидаги тепалардан из-
лаб топилган тарихий қадриятлар гувоҳ. Ака-
демик Э.Ретвеладзе бежиз “Денов 3-3,5 минг 
йиллик тарихга эга” деб ёзмаган эди. Энг 
муҳими, юқоридаги археолог меҳнати, аҳво-
лидан кўз-қулоқ бўлган, улар билан ўрни кел-
ганда ёнма-ён турган, улар билан шомдан 
оппоқ тонггача суҳбатлар қурган, юрт тари-
хидан илмий далилларга ғуж-ғуж, мақтанса 
ва мақтаса арзийдиган асарлар ёзган туман 
раҳбарларидан бири бу — Тоштемир Тур-
диев бўлди. 

Иш маънавияти бой, иймони бутун, билим-
дон устасидан қўрқади. Юрти учун ҳаёт-ма-
мот жангларида жонини қурбон қилган ота 
фарзандининг фазилатлари айни шундай 

бўлди. Фазилат ҳам суяк суради, ген билан 
боғлиқ бўлар экан.

Ўтган йиллар давомида хизмат юзасидан 
мамлакатимизда бормаган вилоятим, кўрма-
ган туман ва кирмаган кўчам қолмаган. Ай-
рим хўжаликлар дала шийпонининг эшиги 
неч та, деразаси қайси томонга қараганли-
гигача ёдимда. Бироқ шунча йиллар ора-
сида Деновдай маънавий жараён ва адабий 
муҳитга бирон марта бўлсин, тўқнаш келма-
ган эканман. Деновда Тоштемир Турдиев иш-
хонасига кирсангиз, дастлаб кўзингиз жавон-
даги жой-жойига териб қўйилган китоблар  га, 
айниқса, узоқ-яқин босмахоналардан энди-
гина келтирилган турли китоб-қўлланмаларга 
тушади...

Хона деворининг китоб жавонига рўбарў 
томонида деновлик ижодкорлардан эллик-
дан ортиғининг рангли расм ва исм-фами-
лиялари. Улардан бири шоир, бири ёзувчи, 
бири мусиқашунос. Улар орасида ўн ёшли 
қизчадан саксонни қоралаб қолган нуроний-
ларгача бор. Тоштемир Турдиевнинг қўллари 
кўксида “Хуш келибсиз”, “Марҳамат, ўтиринг”. 
Саломдан кейин биринчи сўзлари таниш 
учун ҳам, нотаниш киши учун ҳам “Улуғим”. 
“Улуғим, келинг, марҳамат...”

Тоштемир Турдиев қабулхонасидаги 
маҳаллий ижодкорлар жой олган деворий 
китобат шунчаки кўргазма ёки расмият учун 
эмас. Ундагилар ҳам далада, ҳам мактабда 
ишлашади, ижод билан машғул бўлишади. 
Ёзган шеър, мақола, ҳикоялари Тоштемир 
Турдиевнинг назаридан ўтади. Маъқул кўрил-
ганлари матбуотда эълон қилинади. Шу важ-
дан бўлса керак, Тоштемир Турдиев қабули-
дан, айниқса, ёшларнинг қадами аримайди: 
“Бобо, азиз Устоз!..”

...Қўлимда Тошкентда 2015 йили “Мусиқа” 
нашриётида чоп этилган “Чағониён таран-
нуми” китоби. Ундан саксонга яқин деновлик 
ижодкорларнинг ижодидан намуналар жам-
ланган. Улар орасида 2003 йилда Ҳазарбоғ 
хўжалигида туғилган Дурдона Маллаева би-
лан худди шу йили Янги куч маҳалласида та-
валлуд топган Наргиза Норматованинг ҳам 
бир қатор шеърлари бор.

Наргиза Норматова “Устозим” шеърида:
Китоб тутқазиб менга
Зиё сочган устозим.
Қалбимизда мунаввар
Дунё очган устозим... — 
деса, Д.Маллаева “Ватан” шеърида:

Ватан муқаддасдир,
Ватан улуғвор.
Айтинг, бундан олий
Қандай туйғу бор! —

деб ёзган.
“Чағониён тараннуми” тўпламидан муно-

сиб жойни эгаллаган бу 12 ёшли қизалоқлар 
шеърларининг бадиий савияси, тарбия-
вий аҳамияти, уларнинг асарлари орқали ўз 
тенгдошларига ижобий таъсирлари кўлами 
бошқа масала. Лекин Тоштемир Турдиевни 
ўн икки ёшдан саксон ёшгача бўлган ижод-
корларнинг бошини бир мақсадда бирикти-
риши, уларнинг асарларини йиғиши, нашрга 
тайёрлаши, китоб шаклида муаллифлар қў-
лига тутқазиши осон иш эмас. Бу каби фи-
дойилик, жонкуярлик, ёшларга меҳр Тоште-
мир Турдиевнинг қалби дарёлигини, ин-
сонпарварлигини исботлайди. Деновликлар 
турмушининг моддий тўкин-сочинлиги учун, 
улар маънавий камолотининг етуклиги учун 
тинимсиз курашаётганини тасдиқлайди.

Қуйидаги битиклар эса иқтидорли ёзувчи 
Тўлқин Ҳайит қаламига мансуб. У эсселари-
нинг бирида шундай ёзади:

“...Тоштемир Турдиевнинг адабиёт рав-
нақига фидойилиги фақат юқоридагилар 
билан чекланмайди. Юқорида айтгани-
миздек, унинг сурхондарёлик шоира Раъно 
Узоқова ҳақидаги тадқиқотлари ниҳоятда 
салмоқли. Тоштемир Турдиев Раъно Узоқо-
ванинг адабий жамоатчилик назаридан яши-
рин ижодий фаолиятини қайта тиклади. 
“Субҳидам қалдирғочи” деган китобни чоп 
эттирди. Раъно Узоқованинг қайлардадир 
гавҳар донасидай сочилиб ётган шеърла-
рини излаб топиш, уларни тўплам шаклида 
чоп эттиришда фаоллик кўрсатди. Раъно 

Узоқова таваллудининг қутлуғ саналари ни-
шонланишига бош-қош бўлди. Қатор илмий 
мақолалар ёзди.

Мен неча марта у киши билан учрашган 
бўлсам, ҳеч қачон ўзи ҳақида бирор мақола, 
кўрсатув ёхуд эшиттириш тайёрлаш фик-
рини билдирган эмас, аксинча, ё Денов, ё 
Сурхон воҳасининг олис тарихи, улуғ до-
нишмандлари ҳақида сўз очиб, улар тўғри-
сидаги бор ҳақиқатни халқимизга етказиш 
иштиёқида ёнган. Шу боис, бу одамга бўл-
ган меҳрим ортиб борган ва сира камайма-
ган.

Ўша 1992 йилнинг август кунларидаги 
суҳбатлар ҳамон қулоғим остида мароқли, 
жуда жозибали ҳолда янграйдики, устоздан 
эшитган бу манбалар эса ҳеч кимни беэъ-
тибор қолдирмаган эди.

— Турон заминимиздан етишиб чиқиб, 
Юнонистонга бориб, энг зукко олимлар би-
лан беллашган Анархассис бобомизнинг асл 
исми нима? Юнон донишманди Плутарх ўзи-
нинг “Етти донишманд зиёфати” китобида 
бу зот номини ҳурмат билан тилга олган 
бўлса, Афлотун уни “Етти донишманднинг 
бири” деб таъриф этган...

Суҳбатдошимнинг завқ билан сўзлаши 
ҳайқириб оқаётган улуғ Амударёнинг зар-
рин шабадалари билан уйғунлашиб, қал-
бимга ўзгача ғурур ва ҳаяжон бахш этади. 
Ҳар бир фикр, манбани эътибор ва суюнч 
билан тинг лаганим сайин олис мозий бутун 
диққатимни қамраб олади.

— “Шоҳнома”нинг 1003 байти қаерда 
ёзилганини биласизми?!

Тоштемир Турдиевнинг қуралай кўзла-
рида фахр нурлари порлайди!

Хаёллар мозий томон елади.
Дақиқий! Сурхоннинг қадим шаҳри — Де-

новда яшаган шоир!
Суҳбатдошим:
“Бинобарин, қадим Чағониёнимиз туп-

роғи, унинг кишилари тасаввуридаги паҳла-
вонлар шу маъвода “Шоҳнома”га кўчган 
бўлса, ажаб эмас!” —  дейди ифтихор ва ғу-
рур билан.

Дақиқий — Муҳаммад Авфий Дақиқий, 
яъни “сўзда зукко, маънога ўта шиддат бер-
гани учун уни Дақиқий аташган”.

Тазкиранавислар уни Марвазий Самарқан-
дий, Тусий, Хиравий номи билан, Абу Райҳон 
Беруний эса “Балхий” деб атаган.

Суҳбатдошинг доно бўлса, маза қиласан!”
“...Бундан бир неча йил бурун Сурхон-

дарёнинг маркази Термизда катта бир 
маданий анжуман бўлиб ўтгани ҳам кеча-
гидек эсимда.  Бахши шоирлар фестива-
лида муҳтарам Президентимиз Шавкат 
Мирзиёев иштирок этиб, халқ достонла-
рини авайлаб-асраш, бундай буюк мерос сар-
чашмаларидан элимизни, ёш авлодни кўпроқ 
баҳраманд этиш борасида сўз юритган 
Давлатимиз раҳбари деновлик Тоштемир 
Турдиев ҳақида ҳам алоҳида тўхталиб ўт-
ганлигини эшитиб, юрагим чексиз ғурурга, 
севинчга тўлган эди!

Ҳа, Тоштемир ака шундай фахрланса 
арзийдиган зиёлилардан биридир. Катта 
олим, тиниб-тинчимас, куюнчак адибдир.

Яна кўп бор эшитганмиз: барча қалам аҳ-
лининг меҳрини қозонган устоз уларга юқо-
рида таъкидлаганимиздек бир гап айтади: 
“Мен ҳақимда бир сўз деманг, нимаики ёз-
сангиз, Денов ҳақида ёзинг, бизга фақат шу 
керак”.

Юртга меҳр, Ватанга муҳаббатдан бу! 
Биласиз, Сурхон эли катта эл. Унда Де-

новнинг алоҳида ўрни бор. Бу жойни бежиз 
одамлар “кичик Бомбей” деб аташмаган-да.

Деновда эса кимлар ишламаган, кимлар 
келиб, кимлар кетмаган дейсиз. Тоштемир 
aкa баъзан ҳазил-чин аралаш бир гапни ай-
тиб қоладилар: “Деновга бу гал келган раҳ-
бар 16-си бўлади. Яхши ишласа, шу эл дарди 
билан яшаса, Денов уни бошига кўтаради, 
акси бўлса, ўзидан ўпкалайди”.

Бундай ўктамона гапни ҳамма ҳам айт-
майди, айтолмайди!”.

Дарҳақиқат, шундай. Юртимизда, бугуни-
мизда Устоз каби инсонлар билан замондош 
эканлигимиздан ҳар қанча фахрлансак ар-
зийди. Суҳбатларнинг бирида сурхонлик та-
ниқли ижодкорлардан бири у кишини “Сур-
хондарёнинг виждони”, дея атаган эди.  На-
заримизда, бу эътирофларда муболағадан 
кўра ҳақиқат ва холислик мезони кўпроқ. Эл 
сув ичган ана шундай дарёдил инсонларнинг 
борига шукр дейсан!

Тоштемир Турдиев ҳамиша ўз меҳнатидан, 
эришган ютуқларидан завқланувчи ижодкор. 
Унинг табиатига мақтанчоқлик, нокамтарлик 
тубдан бегона. Тоштемир ака сувга тўқнаш 
келса кечиб, тоққа тўқнаш келса тешиб ўтади. 
Одамни таниб ва топиб гапиради, суҳбатдо-
шига, лозим бўлса, тасалли ва кўтаринки кай-
фият улашади. Муҳими, 80 йиллик ҳаётининг 
аксарият қисмини у адабиёт, маърифат ва 
маънавиятга сарфлади. Йигирмадан ортиқ 
китоб, 200 дан зиёд илмий-оммабоп мақола-
лар муаллифи бўлди. 

...У ҳозирги кунда ҳам ҳаётини маъна-
виятимизга бағиш лаган, эл-юртга, Али-
шер Навоий ҳазратларининг сўзи билан 
айтганда, халқ ғамига бахш этган инсон 
бўлгани учун қутлуғ ёшларда ҳам хизмат 
камарини ечгани йўқ. Бор бўлинг, узоқ 
йиллар нурли чеҳрангизни кўриб, олтин-
дан аъло ўгитларингизни эшитиш ҳамма-
мизга насиб этсин!

Фарҳод РАҲИМОВ,
техника фанлари доктори.

ҚАЛБИ ДАРЁ инсон

СУРАТДА: Тоштемир ТУРДИЕВ рафиқаси Рисолатхон опа билан. 1980-йиллар.

1 - á.

СУРАТДА: Устоз Тоштемир ТУРДИЕВ Сурхондарё вилояти ҳокими Улуғбек ҚОСИМОВ билан.

Хайриятки, сўнгги йилларда шундай китоблар, 
қўлланмалар чоп этилмоқда.

Жумладан, яқинда кўпчиликнинг қизиқишини уй-
ғотган “Оммавий ахборот воситалари ва ахборот 
хизматлари: назария ва амалиёт” ўқув қўлланмаси 
бу борада бизга, айниқса, журналистика маслагини 
танлаган ёшларга ҳам назария, ҳам амалиёт жиҳа-
тидан кўмакдош бўлишига шубҳа йўқ. Унинг му-
аллифи — филология фанлари номзоди, доцент 
Олимжон Ўсаров мамлакатимиз журналистикаси-
нинг билимдонларидан бири. У ҳам Тошкент давлат 
университети (бугунги ЎзМУ)нинг журналистика фа-
культетини, ҳам Тошкент давлат юридик универси-
тетини битирган. Эътиборлиси, журналистиканинг 
барча йўналишларида: телевидение, газета-журнал, 
интернет, айниқса, ахборот хизматларида ишлаб, 
катта тажриба орттирган етук мутахассис. Олий 
Мажлис Қонунчилик палатаси депутати (II чақириқ) 
сифатида фаолият юритиш асносида ОАВ соҳасига 
оид бир неча қонун ҳужжатларини тайёрлашда ҳам 
фаол иштирок этган эди. Ўзбекистон Республикаси 
Олий Суди ахборот хизматининг раҳбари лавози-
мида ҳам самарали ишлаганди. Яъни у соҳа бўйича 
катта тажриба ва мактабни ўтаган мутахассис ва 
ижодкор ҳисобланади.

Халқимизда “Чумчуқ сўйса ҳам, қассоб сўйсин” 
деган мақол бор. Олимжон Ўсаровнинг тадқиқот-
лари бундан олдин ҳам китоб шаклида кенг аудито-
рияга тақдим этилганидан журналистларимизнинг 
хабарлари бўлса керак. Масалан, 2012 йилда “Паб-
лик рилейшн”, кейинроқ “Оммавий ахборот восита-
лари ва суд ҳокимияти муносабатлари: Ўзбекистон 
тажрибаси ва халқаро амалиёт”, “Ўзбекистонда сиё-
сий партияларнинг жамоатчилик билан алоқалари” 
каби монографиялари чоп этилган эди.

“Оммавий ахборот воситалари ва ахборот хиз-
матлари: назария ва амалиёт” қўлланмаси эса, му-
аллиф ва тадқиқотчининг сўнгги йилларда Янги Ўз-
бекистонда юзага келган реал ҳолат, қонунчиликдаги 
янгиликлар ҳамда соҳанинг истиқболини инобатга 
олган ҳолда тайёрланган мукаммал ишдир.

Ўқув қўлланма кириш, тўрт бўлим ва 11 та бобдан 
иборат. Ва ҳар бир боб қонунчилик ҳамда масс-ме-
диага оид бугунги кунда ўта долзарб масалаларга 
айланган, жумладан, судларда очиқлик ва шаффоф-

ликни таъминлашда масс-медианинг ўрни ва роли, 
сиёсий партияларнинг жамоатчилик билан алоқа-
лари, давлат ҳокимияти ва бошқарув органларида 
журналистларни аккредитация қилиш тартиб ва қо-
идалари, ҳозирги замонда демократик жараёнларни 
янада ривожлантириш йўлидаги муҳим омиллардан 
бири: жамоатчилик билан алоқаларнинг самарали 
воситалари каби мавзуларни ичига олган. Барча 
мазкур мавзуларни ёритишда Президентимизнинг 
“Халқ билан мулоқот” тамойилига изчил риоя этил-
ган. Унинг асносида сўнгги йилларда тўпланган бой 
ҳаётий тажриба ҳамда дунёнинг ривожланган мам-
лакатларида мазкур масалалар қай даражада ҳаё-
тий тус ва мазмун олгани содда услубда баён этил-
ган. Талқин қилинган мавзуларга тарихий нуқтаи на-
зар билан ёндашувлар ҳам кузатилади. Масалан, 
Шарқда қадим ва ўрта асрларда жазолаш жараёни 
қандай амалга оширилганига оид мисоллар келти-
рилган. Инсон ҳуқуқлари ва суд шаффофлиги хусу-
сида сўз юритилганда Шавкат Мирзиёевнинг “Суд 
остонасига қадам қўйган ҳар бир инсон Ўзбекис-
тонда адолат ҳукм сураётганига тўла ишонч ҳосил 
қилиши керак” мазмунидаги сўзлари асосий қоида 
сифатида талқин қилинган.

Тўғри, суд тизими Ўзбекистонда йил сайин тако-
миллашиб, демократлашиб бормоқда. Ушбу ҳаётий 
жараёнлар давомида журналистлар зиммасига жид-
дий фуқаролик масъулияти, профессионализм, ма-
салага ҳуқуқий мос равишда ёндашуви ўта муҳим 

эканлигини китоб мутолаасидан сўнг англайсиз.
Муаллифнинг ҳар бир масала бўйича статистик 

маълумотлардан кенг фойдалангани баён этилган 
ҳар бир талаб, қонун-қоиданинг таъсирини оширган, 
ишончли чиққан. Шу тариқа, суд қарорларини ОАВга 
жойлаштириш шаклларининг қоидалари ҳам ифода 
топган.

Нима учун фуқаролар ҳуқуқи бузилганда кўп ҳо-
латларда судларга ёки ҳуқуқни муҳофаза қилиш ор-
ганларига эмас, ОАВга, журналистларга мурожаат 
қилишади? Бу ҳам алоҳида бир мавзу, масала. Ки-
тобда ушбу ҳолат сабаблари ҳам изоҳлаб берилган. 
Лекин, афсуски, аксар журналистларимиз ҳуқуқий 
билимлари етишмаётганлиги, шунингдек, касб эти-
касини унутиш ҳолатлари туфайли жамоатчиликка 
нотўғри маълумотларни етказади. Бундай хатолар-
нинг олдини олиш учун мазкур қўлланма билан му-
фассал танишиб олиш журналистларнинг профес-
сионал даражасини юксалтиришга хизмат қилади.

Бинобарин, сўнгги пайтларда журналистлар-
нинг ихтисослашувига алоҳида эътибор берилаёт-
гани айни муддаодир. Айтишларича, бугунги кунда 
биргина ЎзЖОКУда журналистиканинг 15дан ортиқ 
йўналиши бўйича журналист-мутахассислар тайёр-
ланмоқда.

Яна бир муҳим масала. Турли давлат ва нодав-
лат ташкилотлар, идораларнинг матбуот конфе-
ренцияларида қатнашамиз. Албатта, бундай тад-
бирларни ташкил этиш борасида сўнгги пайтларда 
деярли барча даражадаги вазирликлар, идоралар, 
жамоат ташкилотларида фаолият бошлаган ахбо-
рот хизматлари ёки матбуот котибларининг ўрни 
беқиёс. Аммо гоҳида матбуот конференцияси учун 
тайёрланган “пресс-релиз” мукаммал тақдим этил-
майди. Бироқ,  ушбу қўлланма бу борада кўмак бе-
ради. Унда пресс-релизнинг тушунчаси ва таснифи-
дан ташқари, уни тайёрлаш усуллари ҳам баён этил-
ган. Ўйлаймизки, пресс-релизга оид қўлланманинг 
якуний қисмидан жой олган маълумотлар ахборот 
хизматларидан тортиб, мавзуни ёритишга азм қил-
ган журналистларгача — барча касбдошларимиз 
учун аҳамиятли.

Президентимиз таъбири билан айтганда, “Янги 
Ўзбекистон — демократик қонунлар, юксак ҳуқуқий 
маданиятга эга фуқаролар мамлакати” экан, журна-
листлар соҳага оид адабиётлар, бу каби қўлланма-
ларни ўқиб, ҳам назарий, ҳам амалий билимларини 
бойитиб, барча мавзуларга профессионал ёнда-
шишни ўз олдиларига мақсад қилиб қўядилар. Хусу-
сан, мазкур қўлланма ва бошқа юридик адабиётлар 
бизга кўмакдош ва дастуриламал бўлиб хизмат қи-
лади.

Шоқаҳҳор САЛИМОВ,
Ўзбекистон Журналистлар уюшмаси 

аъзоси.

ЯНГИ КИТОБ

ЖУРНАЛИСТЛАР УЧУН 
МУҲИМ ҚЎЛЛАНМА

Янги Ўзбекистон шароитида суд ҳокимияти ва ОАВ ўртасидаги ўзаро муносабат қай даражада? 
Суд транспарентлигининг моҳияти нимадан иборат? Ёки сиёсий партияларнинг фаолиятини тарғиб 
этишда Жамоатчилик билан алоқалар хизмати мавжудлигидан хабарингиз борми? Парламент 
журналистикаси қоидаларидан-чи? Биласиз, ҳуқуқий масалалар ўта нозик. Шу масалаларни 
ёритишда касб этикасига риоя қилиш жуда зарур. Хўш, бу борада билим ва тажриба қай даража 
муҳим? Суд ҳали ҳукм чиқармасдан, журналист суд жараёни ҳақида мақола ёзиши мумкинми? Шу 
ва бошқа саволларнинг аниқ ва муфассал, мисоллар билан жавоблари, албатта, ҳар бир журналист 
учун аҳамиятлидир. Чунки соҳага оид қонунлар ва бошқа ҳуқуқий меъёрларни билмасдан, айниқса, 
ҳуқуқ мавзуига оид қалам тебратишнинг иложи йўқ. Хўш, бунинг учун нима қилиш керак? Бизга бу 
борада журналистика ва ҳуқуқ йўналишидаги китоблар, дарсликлар, қўлланмалар роса асқотади.

“Бизнесни ривожлантириш 
банки” АТБ  тизимида ҳам мазкур 
Стратегияга мос равишда транс-
формация жараёнлари фаол кеч-
моқда. KPMG халқаро компа-
нияси билан ҳамкорликда банкни 
2024-2026 йилларга мўлжаллан-
ган ривожлантириш стратегияси 
ишлаб чиқилган. Матбуот анжу-
манида мазкур стратегиянинг 
мазмун-моҳияти, унда илгари су-
рилган ташаббуслар ва истиқ-
болдаги кутилмалар ҳақида ах-
борот берилди. 

 Банкнинг янги Стратегиясида 
келгуси 3 йилдаги истиқболли ва-
зифалар ва асосий мақсадлар 
белгилаб олинган. Хусусан, 2026 
йилгача банк активлари 2,3 бара-
варга оширилиб, бугунги 27 трлн 
сўмдан 62 трлн сўмга, капитал 
бўйича 3,2 трлн сўмдан 7,1 трлн 

сўмга етказилиши кўзда тутил-
моқда.

Мижозларга энг қулай ҳамда 
фойдали шартларда маҳсулот-

ларнинг тақдим этилиши нати-
жасида, банкнинг кредит порт-
фели 25 трлн сўмга ёки 2,1 баро-
барга оширилиб, 46,8 трлн  сўмга 
ва депозитлар ҳажми 12,2 трлн  
сўмга ёки 2,3 баробарга ошири-
либ, 21,6 трлн сўмга етказилади.

Кичик бизнес вакиллари бўл-
ган мижозлар сонини 115 мингта-
гача ошириб, бозорнинг 17,7 фо-
изини ҳамда чакана бизнес ми-
жозлари сонини 2,5 млн тагача 
ошириб, бозорнинг 16,7 фоизини 
эгаллаш белгилаб олинган.

Мижозларнинг 75 фоизини он-
лайнга ўтказиб, уларни фаол мо-
биль илова ва интернет-банкинг 
фойдаланувчиларига айланти-
риш режалаштирилган.

Анжуманда банкни 2024-2026 
йилларга мўлжалланган ривож-
лантириш стратегиясида кўзда 

тутилган мақсадларга эришиш 
учун 250 дан ортиқ ташаббус-
лар ишлаб чиқилгани маълум 
қилинди. Бунда, 27 та ташаббус 

ахборот технологияларини ри-
вожлантиришга, 48 таси Инсон 
капиталини ривожлантиришга 
ҳамда 83 таси Бизнесни ривож-
лантиришга қаратилган.

Шундан 39 та ташаббус ки-
чик бизнес йўналишида,  44 таси 
эса чакана бизнес йўналишида 
амалга оширилади.

Таъкидландики, фаолият стра-
тегиясини ишлаб чиқишда банк 
учун бизнес йўналишида хизмат-
ларнинг соддалиги, оммабоплиги 
ва тезкорлиги муҳим мезон этиб 
белгиланган. 

“Бизнесни ривожлантириш 
банки” АТБ келгусида янги иш 
ўринлари яратиш, аҳоли даро-
мадларини ошириш ва экспортни 

таъминлашга қаратилган бизнес 
лойиҳаларни молиялаштиришда 
фаол иштирок этади. Шунинг дек, 
замонавий банк хизматларини 
тақдим қилиш орқали молия бо-
зоридаги мавқеини янада мус-
таҳкамлашга интилади.

Матбуот анжуманида оммавий 
ахборот воситалари вакиллари 
ўзларини қизиқтирган саволларга 
атрофлича жавоб олди. 

Ислом АСИЛБЕКОВ,
“Hurriyat” мухбири.

Реклама ҳуқуқи асосида

МОЛИЯ МУАССАСАЛАРИДА 

БИЗНЕСНИ РИВОЖЛАНТИРИШ БАНКИ: 

ÒÀØÀÁÁÓÑËÀÐ ÂÀ ÊÓÒÈËÌÀËÀÐ
Куни кеча  Ахборот ва 

оммавий коммуникациялар 
агентлиги мажлислар залида 
“Бизнесни ривожлантириш 
банки”нинг 2024-2026 
йилларга мўлжалланган 
стратегияси: ташаббуслар 
ва кутилмалар” мавзусида 
матбуот анжумани 
ўтказилди. Унда банк 
Бошқаруви раҳбарияти, 
таркибий тузилмалар 
масъул ходимлари 
ва оммавий ахборот 
воситалари вакиллари  
иштирок этди.

Тадбирда қайд этилдики, 
Ўзбекистон Республикаси 
Президентининг 2020 
йил 12 майдаги ПФ-
5992-сонли Фармони 
билан тасдиқланган 
“2020-2025 йилларга 
мўлжалланган Ўзбекистон 
Республикасининг банк 
тизимини ислоҳ қилиш 
стратегияси” асосида 
мамлакатимиз банк 
тизимида фаол ислоҳотлар 
амалга оширилмоқда.

Фақат бу аҳиллик жондан ўтганда содир бўлиши-ю, иш 
битгач, барча қийинчиликлар тезда унут бўлиб, ишни бар-
бод этгувчилар ҳам пайдо бўлиши  кишини бироз ўйга тол-
диради...

Халқ бирдамлиги натижаси ўлароқ вужудга келган, эни 4,5 м қалинлиги 4-6 
см, узунлиги 5,0 км атрофидаги йўл барпо этилганига ҳали кўп бўлгани йўқ.

Тадбиркорларнинг баҳайбат машиналари ҳам тақдирга тан бериб, айланма 
йўллар орқали, тоғ оралаб ўз ишларини давом эттираётганда, ўз ичимиздан ола 
чиқиб қолгани ғалати ҳол бўлди. Маълум бўлишича, янги йўлдан тош ортмоқлаб 
қатнамоқ қасдида халқ билан беллашаётган “Камаз” ҳайдовчиларида саккиз 
нафар машина бор экан. Улар мактабда ўтган мажлисда ҳам туман раҳбари-
яти, маҳалла фаоллари, қолаверса, халқ илтимосини назарга илмай, қўпол му-
омала ва жаҳлга эрк бериб мажлисни тарк этишибди. Ўз манфаати йўлида бир 
ярим мингдан зиёд  хонадон аҳли фойдаланадиган йўлни яна олти ойга қолмай 
яроқсиз ҳолга келтириш инсофдан бўлмас. Элни ранжитиб, нафратини, қарғи-
шини олганнинг ишида, рўзғорида барака бўлмайди. Шундай экан, не машаққат-
лар эвазига таъмирланган йўлимиздан ҳадди-меъёримизни билиб, имкон қадар 
узоқроқ фойдаланишга нима етсин. Кўпчиликнинг фикри шу: Қашқадарё вилоят 
ва Китоб туман ИИБ ЙҲХБ томонидан ушбу янги таъмирланган йўлдан оғир юк 
ташийдиган (айтайлик, 20 тоннадан зиёд) автоуловларнинг қатновини тақиқлай-
диган белги қўйилишидан ўзга чора йўқ. Чунки айрим ноинсофларни яхши гап 
билан инсофга чақиришнинг иложи йўқ экан. Шундай экан, ҳар бир неъматнинг 
қадрига етишни ҳам ўрганишимиз керак. 50-100 тонналик юкли автолар билан бу 
йўлни ҳам абгор қилиб ташлаш инсофданми? Ахир тошли, ҳаракатланиш бироз 
мушкул бўлса ҳам, юк машиналари учун айланма йўллар мавжуд-ку?!

Аброр АСРОРОВ

ИНСОФ КЎЧАДА 
ЁТМАС ЭКАН...

2 - á.

СЕНИ СОҒИНДИМ...
Сени жуда-жуда соғиндим. Сени тез-тез тушларимда кўраман. Буюк шоир 

ёзганидек:
Тушимда кўрамен, шунчалар гўзал,
Биздан-да гўзалдир, ойдан-да гўзал...
Ҳуш-беҳуш уйғониб кетаман. Сен савлат тўкиб турган жавонга меҳр билан талпи-

наман. Аввало, Сени тўйиб-тўйиб ҳидлайман. Ёқимли, мазали ҳидларингдан айланай 
сени! Ҳидлаган сайин ҳидлагим келаверади. Аслида сенинг бебаҳо ҳидинг бошқа ҳид-
лардан ажралиб турар, жуда ёқимли эди. Сени бир ҳидлаган одам “яна бир ҳидласам”, 
деб хуморга ташна бўлиб юрарди. Мен ҳануз ҳидингни қўмсаб, телба бўлиб юрибман. 
Гўёки Машраби девонадай...

Эҳ, жавонда қават-қават бўлиб турган бўйларингдан айланайин! Қайдасан, ази-
зим, узоқ йиллар порлаб, сўнган ёруғ юлдузим... Сен бу ёруғ оламни бевақт тарк этга-
нингда, роса қирқ кун аза тутдим. Ҳануз эслаб-эслаб, эзилиб-эзилиб, юрагим ёниб-ёниб 
Яратгандан бир кун қайтиб келишингни сўраб, дуолар қиламан. Сени бир лаҳза ҳам 
унутганим йўқ, суюкли Устозим!..

Сен ҳатто собиқ шўро даврининг қайта қуриш ва ошкоралик йиллари деб аталган 
вақтларида тарих, адабиёт, санъат, маданият, маърифат осмонида чароғон қуёшдай 
фикр ва зиё оламида бебаҳо нурлар сочдинг. Миллатнинг бебаҳо ва тенги йўқ маъри-
фат гули бўлиб очилдинг, ғафлатда ётган юракларни уйғотиб юбординг. Бу уйғониш, 
мустақиллик, ҳурлик орзуларининг теран илдиз отишига туртки берган эди...

Бугун Сени яна эсга олдим. Ахир куни кеча мустақил Ўзбекистон матбуоти ўзи-
нинг навбатдаги байрамини катта тантаналар билан нишонлади. Фақат Сен йўқсан, 
фақат Сен сафларда кўринмаётирсан. Бу йилги байрамимиз биринчи марта Сенсиз 
ўтаётгани жуда ачинарли. Не қилай, бугун қутлуғ изларингни соғиниб, қўмсаб-қўмсаб 
ўртанмоқдаман. Муборак ва мўътабар ўрнинг шундоқ билиниб турибди-я! Афсуски, 
энди орамизда йўқсан — менинг беминнат ва суюкли Устозим, бизга фидойилик, жасо-
рат, тўғриликдан ва адабиёт ҳамда санъатдан бебаҳо сабоқлар берган, Ватанни се-
вишни ўргатган қадрли — ГАЗЕТАМ!

Ашурали ЖЎРАЕВ

ЭСЛАБ

£ÀÉ¢ÓÑÈ...£ÀÉ¢ÓÑÈ...
Экологик вазият ўзгарувчан бўлиб турган 

ҳозирги даврда одам умрини узайтириш, 
унинг соғлиғи ҳақида ғамхўрлик қилиш 
тобора жиддий аҳамият касб этмоқда. Бу 
борада баъзи жойларда ҳукм сураётган 
айрим ҳолатлар эса бизда ҳали-ҳануз 
экологик маданият етишмаётганлигини 
кўрсатади ва беихтиёр “Қассобга мол 
қайғуси, эчкига жон қайғуси” деган машҳур 
мақолни ёдга солади.

“Бу одам тарвуздан 
заҳарланибди...”

Биринчи мисол. Бундан қарийб 40 йиллар 
илгари ҳовлимизда икки туп эртапишар олма 
бўларди. Улар ҳар йили шохлари эгилиб яхши 
ҳосил берар, таъми ҳам жуда мазали эди. Раҳ-
матли отам бу олмаларни меҳр билан парвариш 
қиларди.

Аммо биз болалар кўпинча бир ҳолатдан ҳай-
рон қолардик. У киши қурт еб тагига тушган мева-
ларни териб олиб ўзи ер, бизларга ҳам берарди. 
Отамдан: “Нимага айнан қурт тушган олмаларни 
ейсиз?” деб сўраганимда, у киши: “Олманинг энг 
пишгани, энг сараси, энг мазалисини қурт ейди-да, 
дори теккан мевага қурт яқинлашмайди”, деб жа-
воб берарди.

Отамга: “Қуртлар, ҳашаротларга қарши дори 
сепсангиз бўлмайдими?” десак, у киши: “Йўқ, до-
рининг бир томондан фойдаси бўлса, иккинчи то-
мондан, албатта, зарари ҳам бўлади”, деб бу ишга 
унамасдилар.

Иккинчи мисол. Икки ҳовли наридаги қўшни-
миз — ёш ота-онанинг бир-бирига қариндошлиги 
йўқ, эр ичиш-чекишдан анча нари юради, аёлнинг 
ҳам саломатлиги жойида. Лекин негадир оилада 
туғилган боланинг оёғи ногирон, товонларини 
яхши боса олмайди. Болани текширган маҳаллий 
шифокорларнинг аксарияти бу ҳолатнинг сабаб-
ларини аниқ айтиб бера олмади. Бирови у дейди, 
бирови бу. Муаммога Олмониядан келган таниқли 
врач ойдинлик киритди. Унинг айтишича, боланинг 
отаси ёки онаси бола ҳали дунёга келмасдан ол-
дин дориланган мева истеъмол қилган ва бундай 
ҳолатлар сўнгги йилларда республикамизда кўп-
лаб учраётган экан.

Учинчи мисол. Туман шифохонасига ярим тунда 
“Тез ёрдам” машинасида ўрта яшар эркакни олиб 
келишди. Шифокорнинг айтишича, бу одам тар-
вуздан заҳарланибди.

— Ҳар йили ёз, пишиқчилик мавсуми бошла-
ниши билан бунақа ҳолатлар кўпаяди, – деди қа-
бул бўлими шифокори. — Айниқса, ҳали апрель 
ойидаёқ бозорларни эгаллаб олаётган тарвузлар-
дан эҳтиёт бўлган яхши. Чунки уларнинг аксари-
яти иссиқхоналарда турли кимёвий ўғитлар билан 
етиштирилади.

“Бизда ҳам бола-чақа бор...”
Воҳадаги донғи кетган бозорлардан биридамиз. 

Бу ерга дақиқа сайин рес публиканинг турли бурча-
кларидан мева-сабзавот маҳсулотлари ортилган 
автомашиналар келиб турибди. Бундан ташқари, 
шу яқин-атрофдан ҳам деҳқонлар маҳсулотла-
рини олиб киришаётир.

Мазкур автоуловларда келтирилаётган ме-
ва-сабзавот, полиз маҳсулотларининг истеъмолга 
яроқлилик даражаси бу ерда қандай назорат қили-
ниши билан қизиқдик.

— Имкони борича назорат қилаяпмиз, аммо 
ҳаммасига улгуриш қийин, айниқса, ҳозир айни пи-
шиқчилик пайти, юк олиб келувчилар жуда кўп, – 
деди ўзини таҳлилхона ходими деб таништирган, 
аммо исмини айтишни истамаган ёш йигит. — Қо-
лаверса, шу бозордан кўпчилик рўзғор тебратади, 
биздаям бола-чақа бор. Сиз айтаётган масала 
кўпроқ деҳқонларга тегишли. Ахир маҳсулотни 
улар дори билан етиштирса, бизда нима айб? Қо-
лаверса, улардаям бола-чақа бор...

Мана сизга савия! Инсон саломатлигига муно-
сабат!

Ўзбекистон Журналистлар уюшмаси Са-
марқанд вилоят бўлими масъул ходими Ҳусан Эл-
тоев яқинда Малайзияда бўлиб қайтди. Ундан са-

фар таассуротлари ҳақида сўрадим.
— Биласизми, мени ҳайрон қолдирган нарса 

шуки, у ерда дорихона жудаям кам экан, – деди 
у. — Чунки экологик маданият юқори, аҳоли, асо-
сан, табиий гиёҳлардан тайёрланган воситалар-
дан фойдаланар экан. Бизларда эса деярли ҳар 
қадамда дорихона...

“Ичкарига кирманг, нафасингиз 
бўғилиб қолади...”

Ҳа, биз бугун истеъмол қилаётганимиз мева, 
сабзавот, полиз маҳсулотлари, мол, парранда, ба-
лиқ гўштининг аксариятида турли кимёвий воси-
талар борлиги аён ҳақиқат. Фикримизни мисоллар 
билан исботлашга ҳаракат қиламиз.

Кейинги йилларда интенсив боғ яратиш, олма-
нинг турли навларини четдан келтириб, уларни 
маҳаллийлаштиришга эътибор кучайди. Тўғри, 
бу олмаларни кўрсангиз, кўзингиз қувнайди. Чи-
ройли, мазали, бозорбоп, харидоргир, касалликка 
чидамли, рақобатбардош ва ҳоказо...

Аммо, баъзи жойларда бу меваларга пласт-
масса қувурчаларда сувга қўшиб томчилатиб бе-
рилаётган кимёвий ўғитларни ҳеч кўрганмисиз? 
Агар кўрмаган бўлсангиз, эринмасдан бир бориб 
томоша қилинг!

Касбим тақозоси билан ўтган йили шундай ин-
тенсив боғлардан бирида бўлишга тўғри келди. 
Сувга қўшиб меваларга берилаётган кимёвий до-
рилар омборини кўрдим. Бу ерда 20 га яқин шун-
дай воситалар мавжуд экан. Эшикдан киришим 
биланоқ димоғимга урилган қўланса ҳиддан бо-
шим айланиб кетай деди.

— Ичкарига кирманг, нафасингиз бўғилиб қо-
лади, — деди юзига қалин ниқоб тақиб олиб ким-
ёвий воситаларни сувга қўшиб оқизаётган ёшгина 
йигит.

— Бошқа иш қилсангиз бўлмайдими?
— Қўлимда ҳунарим бўлмаса, бошқа қаерга ҳам 

борардим? Бунинг устига, ойлиги яхши.

“Фақат табиий озуқа билан 
иш битмайди-да...”

Вилоятнинг йирик паррандачилик хўжаликлари-
дан бирида товуқлар учун тайёрланаётган озуқага 
қанақадир дори қўшилаётганининг ҳам гувоҳи бўл-
дим.

— Бу нарса товуқларни қисқа муддатда роса се-
миртиради, — дейди саволомуз қарашимга жаво-
бан товуқбоқар тадбиркор. — Бўлмаса, фақат та-
биий озуқа билан иш битмайди-да, ака. Банкдан 
фалон сўм кредит олганмиз. Қолаверса, бу ёғи — 
тирикчилик.

— Бу гўштни истеъмол қилганларнинг соғлиғи 
нима бўлади? Ошқозонга таъсир қилмайдими?

— Қорни оғриса — ана, атроф дорихонага тўла. 
Дорининг минг хили бор. Ўликниям тирилтириб 
юборади.

Вилоятнинг чекка туманида бир йигит балиқ 
етиштиришни йўлга қўйган экан. Бошқа жойларда 
балиқ 6-7 ойда етилса, бу ерда сувга ташланган 
чавоқлар 4-5 ой ўтибоқ етиларкан. Бу ҳолатнинг 
сири билан қизиқсак, яна ўша гап. Ҳовузларга 
махсус кимёвий дорилар билан ишлов берилган 
хўрак лар ташланаркан.

Ургут туманининг “Терсак” маҳалласида 80 
ёшли Қўйсин бобо истиқомат қилади. Унинг ташқи 
кўриниши 50-60 ёшни эслатади. Сўзлари бийрон, 
хотираси яхши, ҳаракатчан.

Бободан бу ҳолнинг сирини сўраганимизда, у 
киши тоғ ҳавоси яхшилигини, доим тоза егуликлар 
истеъмол қилишини, мунтазам жисмоний меҳнат 
билан шуғулланишини айтди.

Инсон камида 120 йил 
яшаши мумкин, агарда...
— Инсон ўз соғлиғини ҳимоя қилиш учун ўта 

эҳтиёт бўлиши керак! — Бу 85 ёшида ҳам йигит-
лардек навқирон европалик Пол Бреггнинг сўз-
лари. — Заҳарланган мева ва сабзавот истеъмол 
қилинганида бош оғриғи ва қайт қилиш аломат-
лари пайдо бўлади, химикатлар мева ва сабзавот 
қайнатилганда ҳам кетмайди. Лекин ҳар бир инсон 

маълум гигиеник ва парҳез қоидаларига риоя қил-
ган ҳолда ўз умрини узайтириши мумкин. У ўз та-
наси ҳақида қайғурсин, чунки фақат соғлом инсон-
гина Ватанга муносиб хизмат қила олади. Олим-
ларнинг фикрича, ҳозирги вақтда 1000 дан ортиқ 
турли-туман синтетик қўшимчалар истеъмол қи-
линадиган озуқаларга қўшилмоқдаки, улар кўплаб 
янги-янги касалликларни келтириб чиқармоқда.

Масалан, батон нони саноат усулида ишлаб 
чиқариш жараёнида у тайёрланади, оқланади, 
тозаланади, юмшатилади, сода қўшилади, беза-
лади, бўялади ва ҳоказо. Буларнинг ҳаммаси син-
тетик кимёвий моддалар ёрдамида бажарилади. 
Ҳозирда 100% тоза батон нонини топиш қийин.

Инсон организми алоҳида ҳужайралар йиғинди-
сидан иборат. Агар у истеъмол қилаётган озуқа ҳу-
жайранинг ўсиши ва нормал ишлаши учун етарли 
бўлганида бу ҳужайра камида 120 йил яшаши мум-
кин эди. Лекин инсон ўз ҳаёти давомида ифлос 
ҳаво билан нафас олса, табиийки, ҳужайраларга 
бу салбий таъсир ўтказади, натижада ҳужайра ка-
салланади ёки ўлади.

Одам ўз озуқасини турли синтетик кимёвий маҳ-
сулотлар билан аралаштириб еса, айниқса, бир 
маҳсулотда турли қўшимчалар бўлса, ҳужайра-
ларга жуда ёмон таъсир қилади, ҳужайра ўз вази-
фасини чала бажаради ёки бутунлай бажара ол-
майди.

Ўзингиз ўйланг, қандай қилиб организм нормал 
ишласин, сиз унга кетма-кет синтетик қўшимчалар 
бериб турсангиз?

Дунё миқёсидаги масала
Мутахассисларнинг фикрича, ҳозирда атмос-

фера ҳавоси биргина автомобиль транспортидан 
чиқаётган ва турли хусусиятларга эга бўлган 200 
хилдан кўпроқ зарарли моддалар билан ифлос-
ланмоқда. Улкан завод ва саноат корхоналаридан 
кул, тутун, чанг, зарарли газлар, металлар, мис, 
қўрғошин, pyx, темир, молибден ва бошқа рангли 
металларнинг атмосферага ташланиши ҳавони, 
тупроқни, сув ҳавзаларини зарарламоқда.

Атроф-муҳит пестицидлар, минерал ўғит ва 
бошка кимёвий моддалар билан ифлосланмоқда, 
саноат корхоналаридан чиқаётган чиқинди сувла-
рининг чала ярим тозаланиб дарё сувларига ташла-
ниши, қолаверса, инсонни ўраб олган атроф-муҳит-
нинг зарарланиши инсониятга ноқулай экологик-ги-
гиеник ҳолатларни келтириб чиқармоқда.

Бу эса, ўз навбатида, инсоннинг сиҳат-сало-
матлигига салбий таъсир кўрсатмоқда. Шунинг 
учун ҳам XXI асрда атроф-муҳитни, яъни табиий 
муҳитни, қолаверса, табиатни асраш, муҳофаза 
қилиш вазифаси дунё миқёсида энг долзарб маса-
лага айланмоқда.

Шундай бир шароитда, ҳеч бўлмаса, етиштира-
ётган маҳсулотимизни ўзимиз заҳарлашдан сақла-
найлик ахир! Қолаверса, маҳсулотни табиий воси-
талар билан ҳам етиштириш мумкин-ку!

“Оиламизда касалланиш 
ҳолати йўқ...”

Шу ўринда Қўшработ туманидаги тоғлар, адир-
лар бағрида жойлашган “Ҳайтанбулоқ” қишлоғида 
яшовчи шифокор Иноят Аркаевнинг бу борада 
билдирган қуйидаги фикрларини келтирмоқчимиз: 
“Ҳозирги пайтда кимёвий воситалар аралашмаган 
мева, сабзавот, полиз, гўшт маҳсулотлари деярли 
қолмади ҳисоб. Шунинг учун мен ҳовлимдаги то-
морқамда бу маҳсулотларни ўз қўлим билан, та-
биий равишда етиштириб, оила аъзоларим билан 
истеъмол қиламиз. Балки шунинг учунми, улар 
орасида касалланиш ҳолати йўқ.”

Тўғри, Иноят акада бор имконият бош қаларда 
бўлмаслиги мумкин. Аммо ҳар қандай шароитда 
ҳам ўз соғлиғимизга бефарқ бўлмаслигимиз ке-
рак, назаримда.

Қолаверса, кўпни кўрган кексаларнинг айнан 
қурт тушган олмаларни териб ейишида ҳам бир 
ҳикмат бўлса керак. Ахир бу борада ҳозирданоқ 
меъёрни сақламас эканмиз, оилаларда ногирон 
болалар эртага ҳам, индинга ҳам туғилаверади. 
Нима дедингиз, азиз замондош?

Ёр МУҲАММАД.

АЧЧИҚТОШ ХОРИЖ
ЯНГИ ПРЕЗИДЕНТ 

“ҲИЗБУЛЛОҲ”НИ ҚЎЛЛАЙДИМИ?
Эроннинг яқинда сайланган президенти Масъуд Пезешкиён Ливан-

нинг “Ҳизбуллоҳ” гуруҳини қўллашга ваъда берди. Бу ҳақда раҳбар-
нинг давлат телевидениесига берган интервьюсига асосланиб, “Al 
Arabiya” нашри хабар берган.

Манбада айтили-
шича, вазифага кириш-
ганига кўп бўлмаган Пе-
зешкиён “Ҳизбуллоҳ” 
раҳбари Ҳасан Насрул-
лоҳга хат йўллаган. 
Унда Эрон гуруҳни қўл-
лашни давом эттириши, 
Яқин Шарқда тинчликка 
эришиш учун катта 
саъй -ҳаракатлар қили-
ниши айтилган.

— Эрон “Ҳизбуллоҳ” 
гуруҳини ва минтақа-
даги бошқа тузилма-
ларни бор кучи билан 
қўллаб-қувватлашда 
давом этади, — де-
ган Эроннинг янги сай-
ланган президенти. 
У шунингдек, Эрон-
нинг Исроил режимига 
қарши фаолиятига ҳам урғу берган. Яқин Шарқдаги Тель-Авивга қарши 
кучларни қўллаш давом этишини маълум қилган.

ХИТОЙНИНГ ҲАРБИЙ МАШҒУЛОТЛАРИ
Хитой ва Беларусь ҳукуматлари НАТО чегарасига яқин ҳудудда 

қўшма ҳарбий машғулотлар амалга оширади. Бу ҳақда Беларусь Му-
дофаа вазирлиги тарқатган хабарга асосланиб, “CNN” нашри хабар 
берган.

Манбада келтири-
лишича, машғулотлар 
Польша чегарасидан 
бир неча чақирим ма-
софада ўтказилади. 
Уларда қўшни мамла-
кат чегара ва ҳаво ҳуду-
дини бузувчи ҳаракат-
лар содир этилишига 
йўл қўйилмайди.

Беларусь Мудофаа 
вазирлиги Хитой Халқ 
озодлик армияси қў-
шинлари Беларусга 
етиб келганини тас-
диқлаган. Улар иштиро-
кидаги ҳарбий манёвр-
лар жорий йилнинг 8 
июлидан 19 июлга қадар, қарийб 11 кун давом этиши айтилган.

ФРАНЦИЯНИНГ ХАВОТИРИ
— Владимир Зеленскийнинг Украина ҳаво ҳудудида Россия ракета-

ларини уриб туширишни назарда тутувчи Польша билан келишуви 
глобал урушни қўзғатмоқда, — дея француз сиёсатчиси Флориан Фи-
липпо хабар берди.

“Айни пайтда Укра-
ина можароси Зеленс-
кийнинг Польша билан 
тузган ақл бовар қил-
майдиган келишуви ту-
файли яна ҳам глобал 
можарога айланиб бор-
моқда. Бугун Варша-
вада имзоланган хавф-
сизлик шартномаси 
Польша ҳарбийларига 
Украина ҳаво ҳуду-
дида рус ракеталари ва 
дронларини уриб туши-
ришга имкон беради”, 
деб ёзган франциялик 
сиёсатчи.

Филиппонинг фик-
рича, Варшава шу тариқа Москва билан қуролли қарама-қаршиликка кириш-
моқда. У бу “жиннилик”ни зудлик билан тугатишга чақирган. Бир кун аввал 
Польша ва Украина ўзаро хавфсизлик бўйича янги шартнома имзолаган эди. 
Киев раҳбарининг сўзларига кўра, у Украина ҳаво ҳудудида ракеталарни ту-
тиб олиш механизмини ишлаб чиқишни назарда тутади.

Аввалроқ Россия ТИВ раҳбари Сергей Лавров Шимолий Атлантика 
альянси аслида Киев режими томонида курашаётганини таъкидлаган эди. 
“Бундай масъулиятсиз чизиқ ядровий давлатлар ўртасидаги тўғридан-тўғри 
ҳарбий тўқнашув хавфини сезиларли даражада оширади”, дея огоҳлантир-
ган Лавров.

АҚШ “ҒАЗАБ”ДА
Ҳиндистон бош вазири Нарендра Модининг Россияга ташрифи 

Америка етакчиларини ғазаблантириши мумкин. Бу ҳақда “Business 
Insider” нашри хабар берган.

“8 июль куни Ҳин-
дистон бош вазири 
Нарендра Моди сай-
ловдаги ғалабасидан 
кейин Россияга илк  
ташрифини амалга 
оширди. Бу АҚШнинг 
ғазабини келтириши 
мумкин”, дейилади ха-
барда.

Нашр Модининг 
Мос квага сафари жуда 
кучли икки томонлама 
алоқаларни назарда 
тутишини таъкидлаган. 
Бундан ташқари, бу бу-
тун дунёга Нью-Деҳли 
ўз кун тартибини ҳимоя 
қилишдан қўрқмасли-
гини кўрсатиши айтил-
ган.

“Худди Путиннинг 
Вьетнамга ташрифи 
каби, Ҳиндистоннинг 
Россия билан ўзаро 
ҳамкорлиги Қўшма 
Штатлар учун яхши натижа бермайди, чунки бу Вашингтон Путинни якка-
лаб қўйишга уринаётган бир пайтда содир бўлмоқда”, дея хулоса қилган 
нашр.

Интернет маълумотлари асосида 
Ислом ЭГАМБЕРДИЕВ тайёрлади.

Маълумки, Президенти-
миз раислигида 2023 йил 
28 август куни мактабларда 
таълим сифатини ошириш, 

ўқувчи ўрнини кўпайтириш ва ўқитувчиларни 
қўллаб-қувватлашга қаратилган устувор вази-
фалар юзасидан ўтказилган видеоселектор 
йиғилишида Давлатимиз раҳбари томонидан 
мактабларни ҳам мазмун, ҳам шароит жиҳа-
тидан яхшилаш бўйича қатор топшириқлар бе-
рилган эди.

Жумладан, касб-ҳунар эгаллаш истаги-
даги ўқувчиларга мактабнинг ўзида тайёр му-
тахассис бўлиб етишиш имкониятини яратиш, 
дарсларнинг мазмунини тубдан ўзгартириш, 
1-синфдан компьютер саводхонлиги, юқори 
синфларда молиявий саводхонлик дарсла-
рини жорий этиш белгиланганди. Шунингдек, 
мактаб таълимида бошқарув тизимини ҳам ўз-
гартириш ташаббуси илгари сурилганди. Унга 
кўра, энди директорликка номзодлар фақат 
сертификати бор ва захирага киритилган ка-
дрлар орасидан танланади ва муддатли шарт-
нома асосида ишга олинади. Директорлар ва 
унинг ўринбосарлари ҳар беш йилда бир марта 
сертификациядан ўтади.

Мазкур топшириқлар ижроси доирасида 
Жиззах вилояти Мактабгача ва мактаб таъ-
лими соҳасида ҳам қатор ишлар амалга оши-
рилмоқда.

Хусусан, вилоят Мактабгача ва мактаб таъ-
лими бошқармасига қарашли 558 та таълим 
маскани, 14 та “Баркамол авлод” болалар мак-
таблари фаолият олиб бормоқда. Айни кунда 
вилоятдаги умумий ўрта таълим мактабларида 
266 796 нафар ўқувчи таълим оляпти.

Таълим 5 тилда ўқитилмоқда. 539 та мак-
таб ўзбек тилида, 21 та мактаб рус тилида, 3 
та мактаб қозоқ тилида, 15 та мактаб қирғиз 
тилида, 6 та мактаб тожик тилида таълим бе-
ради.

Бундан ташқари, 954 нафар ўқувчи уйда 
якка тартибда таълим олади. Улар ақлий риво-
жланишдан орқада қолган, таянч ҳаракатида 
нуқсони бор ва бошқа турдаги касаллиги мав-
жуд болалардир.

Вилоятимизда 13 та ихтисослаштирилган 
мактаб ва мактаб-интернатлари, Президент 
мактаби, Ҳамид Олимжон ва Зулфия номидаги 
ижод мактаблари фаолият юритади.

Мазкур таълим муассасаларида таълим 
олаётган ўқувчиларга малакали ўқитувчилар 
ҳамда хорижий халқаро тоифали мутахассис-
лар сабоқ беряпти.

2023 йилда жами 141 та таълим муасса-
сасида қурилиш, таъмирлаш ва жиҳозлаш 
ишлари олиб борилди. Шундан 2 та янги қури-
лиш, 14 та реконструкция ва 85 та мукаммал 
таъмирлаш ва 19 та жорий таъмирлаш ишлари 
амалга оширилди. Бунда 9 458 нафар ўқувчи 
ўрни учун шарт-шароитлар яратилди. Ушбу 
мақсадлар учун бюджетдан 105,0 млрд сўм 
маб лағ йўналтирилган.

2023 йилда таълим муассасаларида ўқув-
чиларнинг илғор технологиялар асосида си-
фатли билим олишлари учун умумий ўрта таъ-
лим мактабларига 3 557 дона энг замонавий 
компьютер техникаси етказиб берилди.

Бундан ташқари, кўплаб умумий ўрта таъ-
лим мактаблари электрон доска, ўндан ортиқ 

ўқув даргоҳлари эса робототехника восита-
лари билан таъминланди. Вилоятда жами 558 
та умумий ўрта таълим мактаблари доимий ин-
тернет тармоғига уланган.

2023 йилда жами 9 та мактабгача таълим 
ташкилотларида янги қурилиш, реконструкция 
ва мукаммал таъмирлаш ишлари амалга оши-
рилди. Ушбу мақсадлар учун бюджетдан 40,3 
млрд сўм маблағ ажратилди.

2023 йилда 490 қувватга эга 4 та давлат 
мактабгача таълим ташкилоти, 995 қувватга 
эга 7 та давлат хусусий шериклик асосида мак-
табгача таълим ташкилоти ва 5 125 қувватга 
эга 205 та оилавий нодавлат мактабгача таъ-
лим ташкилотлари ташкил этилди.

Умумий ўрта таълим муассасаларида таъ-
лим сифатини оширишда биринчи навбатда 
педагог кадрлар билан таъминлаш ва улар-
нинг сифат таркиби алоҳида аҳамиятга эга.

2023 йилда умумтаълим мактабларида фа-
олият олиб бораётган жами 1 943 нафар чет 
тили фани ўқитувчилардан 904 нафари (50 
фоиз) халқаро тил билиш сертификатини қўлга 
киритган.

2023-2024 ўқув йилидан бошлаб вилоят-
даги ҳар бир туман (шаҳар)да 1 тадан жами 13 
та мактабда иккинчи хорижий тил ўқитилиши 
йўлга қўйилди. Шундан 4 та мактабда француз 
тили, 6 та мактабда немис тили, 2 та мактабда 
хитой тили ва 1 та мактабда корейс тили ик-
кинчи хорижий тил сифатида ўқитилмоқда.

Шуни алоҳида таъкидлаб ўтиш керакки, 
жорий йилда умумий ўрта таълим мактабла-
рини битирган битирувчиларнинг 543 нафари 
халқаро чет тили сертификатини қўлга кирит-
ган. Бу кўрсаткич 2021 йилга нисбатан 329 на-
фарга ошди.

2023-2024 ўқув йилидан бошлаб ўнлаб 
умумтаълим мактабларида касб-ҳунарга ўр-
гатиш амалиётини жорий этиш ишлари бош-
ланди. Ушбу мактабларда ҳудудларнинг их-
тисослашувидан келиб чиқиб ҳудудга мос 
касблар ва тадбиркорликка ўргатилмоқда.

Давлатимиз раҳбари томонидан берил-
ган топшириққа асосан, 2024 йил 1 январ-
дан бошлаб 24 та умумий ўрта таълим макта-

бида касб-ҳунарга ўргатиш амалиётини жорий 
этишга киришилди.

Вилоятдаги умумтаълим мактабларида 
юқори синф ўқувчиларининг қобилияти ва тан-
лови асосида таълим жараёнларини ташкил 
этиш йўлга қўйилди.

Танлов фанлари жорий этилишидан асосий 
мақсад таълим жараёнини ташкил этишда за-
монавий ёндашувларни ва илғор хорижий та-
жрибаларни қўллаш, ўқувчиларнинг қизиқиш-
ларини инобатга олган ҳолда таълим бериш 
ҳамда юқори синф ўқувчиларининг фанларга 
ихтисослашувини кенгайтириш ва уларни олий 
ўқув юртларига йўналтириш учун кенг имкони-
ятлар яратишдан иборат.

Жорий ўқув йилидан бошлаб умумтаълим 
мактабларида ихтисослаштирилган мактаб-
ларнинг ўқитиш методикаси ва баҳолаш тизим-
лари жорий этилди ва ушбу мактабларга вило-
ятдаги мавжуд 13 та ихтисослаштирилган мак-
таблар бириктирилди.

2023-2024 ўқув йилидан янги ташкил этил-
ган 3 та умумий ўрта таълим мактабларининг 
раҳбар ва педагог ходимларини танлов асо-
сида ишга қабул қилиш тизими жорий этилди. 
Ушбу таълим муассасаларига вилоятдаги мав-
жуд олий таълим муассасалари таълим сифа-
тини ошириш бўйича бириктирилди.

2022-2023 ўқув йилининг якунлари бўйича 

мактаб битирувчиларининг 6 752 нафари (41 
фоиз) олий таълим муассасаларига қабул қи-
линди.

Сўнгги беш йилда умумий ўрта таълим мак-
таб битирувчиларининг олий таълим муасса-
саларига кириш кўрсаткичлари 40,0 фоизга 
ошди.

Битирувчиларнинг олий таълим муасса-
саларига кириш кўрсаткичлари билан бир қа-
торда давлат тест синовлари асосида тест топ-
ширган битирувчиларнинг ўртача балл кўрсат-
кичлари ҳам йилдан йилга ошиб бормоқда.

Ўзбекистон Республикаси Олий таълим, 
фан ва инновациялар вазирлиги ҳузуридаги 
билим ва малакаларни баҳолаш агентлиги (со-
биқ Давлат Тест маркази) томонидан ўтказил-
ган тест синовлари асосида Ўзбекистондаги 
олий таълим муассасаларига кириш кўрсат-

кичлари 2020 йилда 9,4 фоизни ташкил этган 
бўлса, 2023 йилга келиб 27,1 фоизга ошди.

Жорий йилда Президент ва ихтисослашти-
рилган мактабларнинг илғор иш тажрибали хо-
рижлик мутахассислари томонидан ҳафтанинг 
ҳар шанба куни умумтаълим мактаблари ўқи-
тувчилари учун мастер класслар ўтказиш ти-
зими йўлга қўйилди. Бу тажриба Бахмал, Ғал-
лаорол туманларида ўтказилди.

Жиззах давлат педагогика университети 
билан ҳамкорликда талабаларнинг ҳафталик 
ўқув машғулотлари “4+2” тартибида умумий 
ўрта таълим муассасаларида амалиёт ўташ 
тартибида олиб борилиши тизими йўлга қўй-
илди.

Вилоятдаги мавжуд ихтисослаштирилган 
мактабларга рейтинг кўрсаткичлари энг охи-
рида қолиб кетган ва қизил тоифадаги уму-
мий ўрта таълим мактабларини бириктириш 
амалиёти жорий этилди. Режа асосида барча 
йўналишлар бўйича ушбу мактабларга мето-
дик ёрдам кўрсатиш тизими йўлга қўйилди.

Вазир жамғармаси ҳисобидан 2023 йил да-
вомида вилоятдаги илғор иш тажрибасига 
эга малакали педагог ходимлар рағбатланти-
рилди. Бунда ҳар бир ўқитувчига 9 ой даво-
мида 5 млн сўмдан устамалар тўлаб берилди.

Жорий ўқув йилида “Зўр” (“Класс!”) ло-
йиҳаси доирасида 5 нафар хорижлик мутахас-

сис вилоятдаги умумий ўрта таълим мактабла-
рида таълим бериб келмоқда.

Хуллас, таълим тизимига жорий этилаётган 
ислоҳотлар ўз натижасини беряпти. Бошла-
ниш арафасида турган янги ўқув йилидаги ре-
жаларимиз янада катта.

Масалан, умумий ўрта таълим муассаса-
лари директорларини менежерлик ўқув курс-
ларида ўқитиш ташкил этилади, умумтаъ-
лим мактаблари ўқитувчилари ва ўқувчилари 
маҳаллий ва халқаро оммавий очиқ онлайн 
курсларда (“Ёш дастурчи” (code.org), “Бир мил-
лион ўзбек дастурчилари” ва бошқалар) ўқити-
лади. 2024 йилда республика маблағлари ҳи-
собидан 70 та умумтаълим мактабига 1 190 та, 
маҳаллий бюджет маблағлари ҳисобидан 35 
та умумтаълим мактабига 595 дона замонавий 
компьютер етказиб бериш кўзда тутилган. Шу-
нингдек, Муҳаммад ал-Хоразмий номидаги их-
тисослаштирилган мактабнинг филиали таш-
кил этилади. Ўқувчиларни касб-ҳунарга йўнал-
тириш ҳамда мактабни тамомлагандан сўнг 
уларнинг бандлигини таъминлаш юзасидан 
ҳоким, ота-она ва мактаб директори ўртасида 
уч томонлама шартнома тузиш жорий этилади.

Шу билан бирга Мактабгача ва мактаб таъ-
лими тизимида малака ошириш жараёни му-
вофиқлаштирилиб, ўқитувчилар малакасини 
табақалашган ҳолда ошириш тизимини жорий 
этиш;

— умумтаълим муассасалари педагогла-
рига малака тоифасини беришнинг янги тизи-
мини йўлга қўйишни режалаштирганмиз.

Мақсадимиз — ягона таълим сифатини йил-
дан-йилга ошириш. Янги Ўзбекистонимизга 
муносиб фарзандларни тарбиялаб, таълим 
бериб вояга етказиш. Мана шу эзгу ниятни 
амалга ошириш учун астойдил ҳаракат қил-
моқдамиз.

Албатта, келажагимиз эгалари бўлмиш 
ёшларни билимдон, закий, тарбияси, одоб-
аҳлоқи мустаҳкам, ҳавас қиладиган даражада 
камолга етказиш осон иш эмас. Бу ҳамиша ма-
шаққатли меҳнат, тинимсиз ўқиб-изланишни 
тақозо этади. Бу борада қанча муаммолар, 
камчиликлар борлиги ҳам сир эмас. Хусусан, 
педагог-кадрларнинг бугунги давр талабла-
рига жавоб бера олиши, билими, савияси, ке-
рак бўлса маънавий даражаси қай аҳволда? 
Муаллимларимизнинг ҳаммаси ҳам юксак та-
лаб даражасидами? Афсуски, бу саволларга 
тўла-тўкис “ҳа” деб айта олмаймиз. Чунки ўқи-
тувчининг ўзи ҳурматга сазовор бўлмоғи учун 
шунга муносиб бўлиши лозим. Зеро, миллат 
тарбияси, камолотидан муҳимроқ вазифанинг 
ўзи йўқ. Ҳар битта бола — битта ниҳол. У тўғри 
ўсиши, кўкка адл бўй чўзиши, эртага кутил-
ган ҳосилни бериши ушбу ниҳолга ўз вақтида 
парваришни, эътиборни талаб этади. Ана шу 
йўлда жамики ишларни, юмушларни, ҳаракат-
ларни бажариш — бизнинг бурчимиз. 

Санобар СУЯРОВА,
Жиззах вилояти Мактабгача ва

мактаб таълими бошқармаси бошлиғи.

Миллат камолотидан 
муҳимроқ ишнинг ўзи йўқ!

Жўка дарахтининг остида бошини 
қуйи эгганча бузоқчаларнинг арқо-
нини ушлаб ялтирбош болакай ўти-

рибди. Ғамгин кўзлари билан ўзининг лой-бал-
чиқ чапланган яланг оёқларига синчиклаб разм 
солганча ўйга чўмди: “Бу чол отамга қуйиб қўй-
гандек ўхшайди! Оқарган оппоқ сочлари... Қоп-
қора қошлари... Кенг бурни... Чиройли кўз-
лари... Овозиям майин, ёқимли... Агар кўзимни 
юмсам, отам эканлигини тасаввур қилиш ҳеч 
ҳам қийинмас!..”

Болакай қимтинибгина бир чеккада турарди.
— Мен шунинг учун сизни безовта қилдим, 

ҳурматли Кишварди!.. Булар билан курашишга 
кучим қолмади! Ярамаслардан бутунлай қў-
лимни ювиб қўлтиғимга урдим!.. Ҳамма болалар 
бир гўр — китоб ўқимайди, буям шундай. Кеча-
сию кундузи мана шу бузоқлари билан бирга.

 Яқинда нима қилганини биласизми? Господ-
зедаги маҳалла қудуғига катта тарвузни улоқти-
рибди! Тарвуз эса қудуқнинг ичида ёрилибди, 
мана, деярли икки ҳафтадан бери ҳар иккала 
хонадон сув ўрнига шарбат ичяпмиз!..

— Э Худойим-эй! Шунақами, ўғлим?! Бе-
зовта бўлманг, азизам Юлия! Мен уни Гури-
яга олиб кетаман-да, чинорнинг учига оёғидан 
осиб қўяман. Ана шунда мушукдай ювош бўлиб 
қолади!

— Сиз уни у ерга нимага осишингизни бил-
мадим-у,  шуни сизга айтдим-қўйдим-да: яна 
хаёлимга бир гап келди. Онасининг жуда бахти 
кулган экан – бу ярамасни кўрмай ўтиб кетди. 
Айтгандай, отасининг ҳам бахти кулган...

— Азизам Юлия, сиз нима деб ўйлайсиз, уни 
эплай олармикансиз? 

— Билмадим, ҳеч балони билмайман... 
Ўзингиз ўйлаб кўринг: яқинда саралаб қўйил-
ган маккажўхорини тегирмонга бергандим. Уни 
ўғирлаб гумдон қипти. Қўлида беш фунт ун би-
лан қайтиб келди. Қолган нарсаларни Валико 
Кухалашвилининг саёқ арзандаларига бўлиб 
берган, менимча. “Бола-чақам кўп, оч-наҳор 
ўтирибди”, — деб зорланарди бечора. Эҳ, тав-
ба-ей! Э худойим-эй! 

— Шунақами, ўғлим?!
— Бу ҳали ҳолваси! Аввалги куни Кукури 

Угулава деган бетайин ўртоғи билан ўзлари-
нинг география фани ўқитувчиси Датико Све-
раванинг боғига ўғирликка тушган. Ўйлаганиям 
қўрқиб кетасан киши!.. Шафтоли теришиб, уни  
олиб бориб товуққа алмаштиришган. Вой, Ху-
дойим-эй! Ана шунақа! 

— Шундайми, ўғлим?!
— Ҳа, бунча “шунақами?”, “шунақами?” деб 

такрорлаб қолдингиз? Мени алдаяпти деб ўй-
лаяпсизми?

— Нега энди, нега энди, азизам Юлия! 
Наҳотки уни бу йўлдан қайтариб бўлмаса? 
Наҳотки дийдаси қотиб кетган бўлса-я?!

— Йўқ, нималар деяпсиз... Уни қутқаришнинг 
йўли бор, бироқ бунга менинг кучим етмайди... 
Бунинг учун эркак кишининг қаттиқ қўли керак. 
Бундан ташқари, зиммамда улардан яна икки-
таси бор — Зураб ва Вахтанг, Колигинамнинг 
болалари. Улар нисбатан тузукроқ.

— Ҳимм... Нима десам экан, азизам Юлия, 
Уларнинг ота-оналари тириклигида мени яқи-
нига ҳам йўлатишмасди... Мен унга бегонаман, 
тушуняпсизми, бегона!.. Бундай деманг, ҳур-
матли Кишварди! У нима қилсаям ўғил бола, 
эркак билан қандай тил топишишни яхши би-
лади... Қолаверса, у авлодингиз давомчиси... 
Ҳа, албатта, худди шундай... Юлия азизам, 
ўқиш лари яхшими?

— Ҳимм!.. Ўз ўқитувчисининг боғидан шаф-
толи ўғирлаган, “Декамерон” номли болалар 
ўқиши мумкин бўлмаган китоб учун бувиси-
нинг кумуш қошиқларини сотиб юборган бо-
ланинг ўқиши ҳақида нима ҳам дейиш мум-
кин? Худо ҳаққи, бир ўйлаб кўринг-чи, ҳурматли 
Кишварди.

— Шунақами, ўғлим?! Бўлди, етади. Қаро-
рим қатъий! Уни Гурияга олиб бориб, чинорнинг 
учига оёғидан осиб қўяман!

— Буни қаранг, биз унинг ташвишини чекаяп-
миз, у эса пинагини ҳам бузмайди-я! Кимга га-
пиряпсан ҳам демайди!

Бола эса жўка дарахтининг остида кўз         -
ла  р и      ни юмиб ўтирар ва ўйларди: “Бечора 
бувим Юлия чарчаб кетди... Илгари қан-
дай чиройли овози бор эди, ҳозир эса жуда 
қаҳрли!.. Балки бу менга шундай туюлаёт-
гандир. “Бу киши бобонгларми?” — дерди 
шундай хотиржам ва ёқимли оҳангда... Ҳа, 
кўриниб турибди, у чарчаган... Аҳ, у мени шу 
бобом олдига юбормасин-да, бундан кейин 
уни ҳеч қачон хафа қилмайман!.. Нима бўл-
ганда ҳам жўнатмасин-да... Нима бўлса ҳам 
жўнатмасин...”

— Ота-онаси йўқ, азизам Юлия... Уни жазо-
лаш ярамайди. Меҳр ҳам керак...

— Етимдан етимнинг фарқи бор. Беш қўл ба-
равар эмас. Меҳрибонликда у кўп нарсани ту-
шунади! Меҳрибонлик...

— Шу тўғрими, ўғлим?! Уни қандай қилиб Гу-
рияга олиб бораман, қандай оёғидан осаман... 
Болани қачон олиб кетиш керак, азизам Юлия?

— Хоҳласангиз, ҳозироқ олиб кетинг! Бола-
нинг нарсаларини йиғиштириб жўнатиш қийин 
эмас!

— Қандай қилиб?.. Ҳеч нарсаси йўқ-ку...
— Ўтган йили ҳам уни Авчаладан худди 

шундай ҳолатда олиб келгандим, ҳурматли 
Кишварди... Балки яхшироқ кийим-бош сотиб 
олиб берарсиз.

— Бечорагина болам!
— Йўлга чиқишдан олдин у-бу нарса еб ола-

сизларми, ҳурматли Кишварди...
— Ҳа, йўқ, безовта бўлманг, азизам Юлия... 

Самтредиада худди уйдагидек овқат бери-
шади, у-бу нарсалар еб олармиз.

— Ихтиёрларингиз... Оқ йўл сизларга... Ҳа, 
сизларни Худо ёрлақасин!..

— Мана, болани ўзингиз билан олиб кетинг, 
ҳурматли Кишварди!

— Нима бу?
— Боланинг ҳужжатлари... Сентябрь ойида 

болани мактабга берсангиз, керак бўлиб қо-
лар... У тўртинчи синфга ўтди... Маълумотно-
масида хато қилиб Ломжария Нодари1 ўрнига 
Ломжария Надири  деб ёзиб қўйишган. Ме-
нимча, бу хато эмас, ўзи шунақа бўлади.

— Тўғрими, йигит? Начора, уни Гурияга олиб 
кетаман, у ерда чинор дарахтининг тепасига 
оёғидан осаман...

— Осасизми, нима қилсангиз ўзингиз била-

сиз, менинг кўзимга кўринмаса бўлгани!
— Оёғидан, оёғидан осаман!
— Худо сизга мададкор бўлсин!
— Мен уни бундай қаттиқ қийнасам, тошлар 

ҳам эриб кетмайдими?
— Ҳурматли Кишварди, хўп, хайр!
— Сизга яхшиликлар ёр бўлсин, азизам 

Юлия!
1938 йилнинг август ойида Хони деган 

жойда Нодар Ломжариянинг имперетинлик бу-
виси — онасининг онаси, Юлия Микеладзе ва 
унинг гуриялик бобоси, яъни отасининг отаси 
ҳурматли Кишварди Ломжариялар ўртасида 
болани бир-бирларига топшириш тадбири ўт-
казилди.

Бир соат ўтгач, Тбилисида ишчи оиласида 
дунёга келган болакай қизиган, чанг кўчадан 
бобосининг ортидан, ипга боғланган бузоқча-
дек имиллаб борарди.

Бобо билан невараси Хонидан Кулашгача 
фойтунда, у ердан Самтредиагача кўп ўринли 
узун аравада етиб олишди. Кейин тамадди ҳам 
қилмасдан Чохатауридан ўтадиган чой фабри-

касининг юк машинасига чиқишди. Ундан кейин 
Интабуети қишлоғигача пиёда кетишди.

Бобоси олдинда, невараси орқада. Бобо 
кексаларга хос хаста товушда йўталиб, хирил-
лади. Рўпарадан келаётган йўловчига кўзи ту-
шиб, жим бўлиб қолди. Бошини эгиб, салом-
лашди-да, сўнг яна хириллашни бошлади. 
Баъзи-баъзида худди қари от орқада қолиб ке-
таётган тойчоғига яккаю ягона зурриётини йўқо-
тиб қўйишдан қўрқиб қарагандек болакайга 
қайрилиб қўярди.

Бола йўлида индамай кета туриб ўйлади: 
“Мана, кекса, мункиллаб қолган қария боши-
нинг ичига кириб кетган шляпаси... Мана шу 
кекса чол — менинг бобом. Отамнинг отаси... 
Бобом!.. Унинг ортидан бундай қийинчилик би-
лан юришга мени нима мажбур қилдийкин? 
Нима учун мени жазолашяпти, худди қулга ўх-
шаб бундай чанг йўлдан кетиб бораяпман? 
Йўлдан икки қадам четга чиқсам, тамом-вас-
салом, тўрт томоним қибла!.. Бирпасда ғойиб 
бўламан! Йўқ, ундай қилолмайман! Қандайдир 
куч мени орқага — бобом томонга тортади — 
бошқа ҳеч қандай чегара йўқ! Бу қандай куч? 
Нима учун мен оч-наҳор, чарчаган, иссиқдан 
ҳолсизланган, чанқаганни баҳона қилиб йўлдан 
қайтишга ҳаққим йўқ? Нимага? Бу кучнинг номи 
нима?”

— Неварам, нима ҳақида ўйлаяпсан? — ку-
тилмаганда қайрилиб бехосдан бобом мендан 
сўраб қолди.

— Ҳеч нарса ҳақида! — ўйламасдан шоши-
либ жавоб берди болакай. У бошқача саволни 
кутганди, бироқ бундай бўлмади.

Чол йўлнинг чеккасига чиқиб, ўтириб олди. 
Дам олгандан кейин диққат билан болага қара-
ди-да, бармоқларини эгиб санашга тушди: 28, 
29, 30, 31, 32, 33, 34, 35, 36, 37, 38.

— Неварам, сен йигирма саккизинчида 
туғилгансан. Ҳозир бизда ўттиз саккиз. Демак, 
сен ўн бирга қараб кетдинг... Кап-катта йигит 
бўлиб қолдинг... Қандай қилиб сен ҳеч нарса 
ҳақида ўйламаслигинг мумкин? Ёки бобонгдан 
яширяпсанми, а?

— Э, йўқ, бобо, ҳеч нарса ҳақида ўйлаганим 
йўқ! — дея бола ёлғон гапирди.

— Энди ўйлашнинг ҳам вақти келди, нева-
рам. Ҳа!.. 

Чолнинг йўтали тутди ва инқиллаб ўрнидан 
зўрға турди. Шу алпозда йўлни давом эттирди. 
Бола эса унинг орқасидан арқонга боғланган 
бузоқчадек эргашди. Бобо-невара шу тарзда 
йўлда кетиб боришарди...

* * *
Қуёшнинг иссиқ тафтидан куйган, сочлари 

ўсган болакай чинор дарахти тагида ўз тақ-
дирини кутиб ётарди. Маъюс кўзлари билан 
ҳар хил хас-хашак, тиканлар ёпишиб қолган 
яланғоч оёқларига қараб туриб ўзича ўйлади: 
“У бир йил ичида қанчалик қариб, букчайиб қо-
либди! Юзларида ажинлар кўпайибди. Овози 
қандайдир ҳазин. У нима бўлганда ҳам ёш, 
чиройли, ёқимли, мафтункор кўзлари, юмшоқ 
қалб, сочлари ва юришлари менинг онамга ўх-
шаб кетади. Агар кўзимни юмиб турсам, худди 
онам деб тасаввур қилиш мумкин!”

Болакай бу жойда бегонасираб турди. Шу 

билан бирга, қўрқиб ҳам кетди.
— Ҳурматли Кишварди, мен тинчимни йўқот-

дим! Унинг онасининг руҳи ўнгимда ҳам, ту-
шимда ҳам намоён бўляпти... Унинг овози мени 
таъқиб қиляпти... Сиз уни олиб кетганингиз-
дан бери қўлларимни совуқ сувга ҳам ургим 
келмайди, гўёки юрагим юлиб олингандекман. 
Менинг боламни қайтариб беринг, ҳурматли 
Кишварди!..

— Ҳим-м... Ў, азизам, уни сиздан олган 
вақтимда у бола эди. Энди у катта йигит, ҳамма 
нарсани ўзи ҳал қилади. Агар сиз билан ке-
тишни хоҳласа, мен ҳам ҳеч қандай қаршилик 
қилмайман.

— У мендан хафа... Уни мен билан қайтишга 
кўндира оладиган ягона одам сизсиз, ҳурматли 
Кишварди. Фақат сиз уддасидан чиқа оласиз. 
Сиз ақлли инсонсиз...

— Азизам Юлия, сизда бунақалардан яна 
иккитаси бор-ку... Ҳеч бўлмаса биттасини менга 
қолдиринг!

— Ҳа, гап фақат сондами? Ўнта бўлса ўрни, 
қирқта бўлса қилиғи бошқа. У менинг набирам, 

ҳурматли Кишварди!
— Шундай-ку-я... Лекин мен нима қилишим 

керак? Ахир ўлганимдан кейин Ломжария авло-
дини давом эттирадиган ягона меросхўрим у...

— Мен унинг фамилиясини ўзгартирмайман! 
Майли, у иккаласининг ҳам фамилияси Ломжа-
рия бўла қолсин. Бироқ болани менга қайта-
ринг!

— Азизам Юлия, сиз уни мендан олиб ке-
тишга келдингизми?!

— Нариги дунёга гуноҳ билан кетишимга йўл 
қўйманг, илтимос! У ерда онасининг юзига қан-
дай қарайман?!

— Эҳ, азизам Юлия, Худо билади, нариги 
дунёга қай биримиз олдинроқ кетамиз. Агар 
сизлардан олдинроқ борсам, онаси ва отаси-
нинг юзига қайси кўз билан боқаман?

— Худойим умрингизни узоқ қилсин, ҳур-
матли Кишварди!

— Боғим, узумзорим, тегирмоним, қабрим ва 
қабримдаги ёзувим ҳам шу боланики. Уриб ўл-
дирсангиз ҳам болани сизга бермайман!

— Бўлмаса ўзимни ўлдираман! Ҳозирнинг 
ўзидаёқ, кўз олдингизда!

— Вой, Худо, азизам Юлия, сиз нималар де-
япсиз?.. Ўғлим, бувинг билан кетасанми?

— Ҳа, у буни тан оляптими? У сиздан 
уяляпти!

— Тўғрими, болам?
— Унга онасининг меҳри керак, ҳурматли 

Кишварди! Кийимларини ювадиган, дазмоллай-
диган, овқатини тайёрлаб берадиган, меҳри-
бонлик кўрсатадиган, бошини силайдиган ин-
сон керак. Сиз унинг ўрнини боса оласизми?

— Нималар деяпсиз... Худога шукур, шу 
пайт гача мен у билан ёмон яшамадим... Сизни 
бирон марта бўлса-да, ёрдамга чақирганим 
йўқ-ку...

— Ҳурматли Кишварди, сиз билан баҳслаш-
майман! Лекин шундай бўлса-да, ухлашдан ол-
дин оёғини ювиб қўйиш, мактабига бориш — бу 
ишларни қойиллатиб бажараман. Бу ишлар эр-
какларга асло ярашмайди!..

— Бизнинг мактабда ҳам уни ҳеч ким хафа 
қилгани йўқ... Ҳа, сизнинг мактабингизда уни 
хулқи ёмон бола дейишади. Сиз буни қўл-
лаб-қувватладингиз... У ҳеч ҳам сизлар ўйла-
ганчалик ёмон бола эмас...

— Нима учун ўшанда менинг тилим узилиб 
тушмади экан-а?

— Сиз ўйламанг, у тарбияли болага айла-
ниб қолди деб, шафтолиларни ўғирлашни ҳам 
ташлагани йўқ!

— Худо сизга соғлик берсин!
— Ё энди ун улашишни ҳам тўхтатди, деб ўй-

лайсизми?
— Э, униям бошидан қолсин. Менинг ҳамма 

нарсам шуники! Ҳаммасини ёндириб юбормай-
дими? Мен бунга қаршимасман!

— Чекмайдими, ярамас?
— Бу ундай беақл боламас.
— Сиз, мана, мендан сўранг! Тамаки хал-

тамниям, ҳамёнимниям шип-шийдам қилди.
— Хўп, майли, чекса, чекар, бу унинг иши!
— Ўзингиз айтдингиз-ку, кап-катта йигит деб.
— Яна бир ой сабр қилинг. Ипак қурти тутга-

ним учун мукофот пули оламан, шунда уни ях-
шилаб кийинтираман... У шундай афтодаҳол, 

ярим-йиртиқ бир аҳволда сизнинг олдингизга 
кетмайди!

— Сиз фақат жавоб беринг. Кийим, пойаб-
зал олиб бериш бу менинг ишим! Ўзимнинг 
ки йимларимни бериб бўлса-да, уни кийинти-
ришга тайёрман!

— Ҳимм, сизнинг кийимингиз ўзи унга роса 
лойиқ тушади-да, ўзиям!

— Албатта, сизга ҳазил, ўйин-кулги бўлса. 
Менинг юрагим қон бўлиб кетяпти!

— Азизам Юлия, мен сизга айтдим: у кап-
катта йигит бўлиб қолган, буни ўзи ҳал қилсин!

— Сиз унинг учун юқори  даражадаги инсон-
сиз, сизнинг ҳар бир сўзингиз унга қонундай 
гап... Ҳурматли Кишварди, айтинг унга!..

— Худодан қўрқинг ахир, азизам Юлия! Ахир 
қандай қилиб ўз жигарбандимга, томирида қони 
оқиб турган болага уйимдан кет деб айтаман? 
У менинг авлодим ва қондошим бўлса?!

— Нима, мен унга бегонаманми? Ахир у ме-
нинг ҳам жигарбандим ва қондошим эмасми?.. 
Худо билади, менинг яшашимга бир йил қолди-
ми-йўқми? Ўтинаман сиздан, ажалимдан олдин 

мени ўлдирманг, болани менга топширинг!
— Азизам Юлия...
— Олдингизда тиз чўкаман!..
— Нималар қиляпсиз? Туринг ўрнингиздан. 

Худо хайрингизни берсин!.. Майли, сиз айтган-
дай бўла қолсин!..

— Э қодир худойим, унга бахт ва қувонч бер-
гин!

— Энди менинг ортиқ бахт ва шодлигим қол-
мади...

— Худо шоҳид...
— Бувинг билан кетгин, неварам!..
Ушбу суҳбат боланинг гурийлик бобоси ва 

имперетинлик бувиси билан уни бобоси олиб 
кетгандан кейин роппа-роса бир йилдан сўнг 
содир бўлди. Лекин бу галгиси олди-берди ма-
росими эмас. Бу юраги жўшиб турган икки қон-
нинг тўқнашуви ва иккала юракнинг қонли ни-
доси эди. Бу икки меҳр ўтининг кураши сабаб 
боланинг юраги шиддат билан тепа бошлади, 
томоғига алланарса тиқилгандай бўлди. Тана-
сини совуқ тер босди, титроқ бутун вужудини 
ловуллатиб юборди. Қандайдир кўринмас бир 
куч уни бувисига тортса, қайсидир бир ҳиссиёт 
эса бобосига тортарди. Бола бир неча маро-
таба шундай оғриқни ҳис этди — гўё унинг ву-
жуди қайноқ сув ичида қолди. Бобоси билан бу-
виси ўртасида кечган қизғин, шиддатли баҳс 
тугамагунча болани қандайдир қўрқув, тушун-
тириб бўлмайдиган кутиш ва ҳаяжон ҳисси тарк 
этмасди.

Бувиси ўрнидан туриб, болага яқин келиб 
уни бағрига босди.

— Болагинамдан ёдгорим, қувончим, чи-
роғимни ёқувчимсан, юр мен билан, менга ик-
кита ҳаётни бахш эт, болажоним!..

Бувиси йиғлади, унинг кўзларидан оққан ис-
сиқ кўз ёш томчилари боланинг бошига тушди. 
Ўпкасини бўшатиб олгандан сўнг у секин бо-
лани ўз бағрига олди. Бироқ бола жойидан қи-
мирламасдан турарди, худди темир қозиқдай, 
томирлари қотган дарахтга ўхшарди, илдизи ер 
қаърига чуқур кириб кетгандек эди гўё.

— Боргин, неварам, бор ўзингнинг кекса бу-
винг билан... Дийдорингга тўйиб бўлгандан 
кейин яна ўзимга қайтиб келасан... Бу вақт 
ичида мен сенсиз зерикиб қоламан... Сен нима 
деб ўйлагандинг? Бировга севимли невара бў-
лиш осон деб ўйловмидинг? Оғир, оғир невара 
бўлиш, айниқса, кексайиб қолган мен ва бувинг-
 га ўхшаганларга... Бор у билан, меҳрибонги-
нам... Сенинг болтанг, чўкичинг, тўқмоғинг, са-
ватинг, сигиринг, араванг ҳеч қаёққа кетмайди, 
қайтишингни кутишади...

Бола бобонинг бу сўзларини эшитиб, ҳайрон 
қолди! Бобоси санаган болта, чўкич, тўқмоқ, 
сумка — буларнинг бариси ҳовлининг ҳар жой-
ҳар жойида сочилиб ётарди. Сигир, арава, эчки 
бўлса, умуман, ҳовлининг бошқа томонида эди. 
Лекин бобо уларга қарамай, қўли билан улар 
турган жойларни аниқ кўрсатиб берарди.

Бобоси сўзида давом этди:
— Мана сумканг, дарсликларинг: грузин 

тили, тарих китоби... Яна нима қолди? Шиминг, 
кўйлагинг ва оёқ кийиминг. Самтредиагача 
ялангоёқ кетгин, бўлмаса, бу оёқ кийиминг би-
лан уйгача етиб боролмайсан. Бўпти, барисини 
олгин... Энди жўнагин!

Кишварди Ломжария унинг невараси энди 
темир қозиққа, томирлари ернинг қаър-қаъри-
гача сингиб кетган дарахтга айланганини ту-
шунди. Ер қаърига илдизи чуқур кетган бу то-
мирларни оддий насиҳат ва бошқа бирор нарса 
билан жойидан суғуриб олиб бўлмасди. Бош-
қача йўл тутиш керак эди. Бироқ қанақа йўл?

Кишварди Ломжария шуни тушуниб ет-
дики, унинг невараси икки авлоднинг шиддат-
кор, жанговар қони гупуриб турган икки томонга 
зарб билан тортиляпти. Унинг қайси бири устун 
келади? Улардан қайси бири ғалаба қозонади? 
Қайси қондошлик ғолиб келади?

Курашишни бундай аҳволда давом эттириш 
мумкин эмас... Улардан кимдир буни биринчи 
бўлиб, мардлик қилиб тўхтатиши лозим. Бу 
ерда қони қайнаб, жўшиб турганда кимдир би-
ринчи қадамни ташлаши керак-ку ахир.

Кишварди Ломжария боланинг бувисидан 
ўтиб сўради:

— Хўш, нимани кутяпсан? Сен билан айти-
шишдан чарчадим!

Бола бобосига қўрқа-писа қаради.
— Орқангга қараб ўтирмасдан, жўна! Тушун-

дингми?!
Бобосидан қаттиқ хафа бўлганлигини ва бу-

висининг самимий, меҳрибон эканлигини бола 
бир пайтнинг ўзида тушуниб етди. Ич-ичидан 
тўлиб келаётган кўз ёшлари кўз олдини қоп-қо-
ронғи қилди. Боши ўз-ўзидан пастгача эги-
либ қолди. Бир оғиз сўз айтилмади. Жимгина, 
худди арқонга боғланган оғир аравадай Чоха-
таурининг тупроқ йўлига бурилди. Қариб, мун-
киллаб қолган, бошдан-оёқ қора кийинган буви-
сининг ортидан эргашди.

Кишварди Ломжария тошнинг устига бориб 
ўтирди-да, мис чойгумида қачон сув қайнашини 
кута бошлади.

Кишварди Ломжария оловга тикилганча хаёл 
сурарди. Шу тариқа бемаъни хаёллардан ўзини 
узоқроқ тутишга ҳаракат қиларди. Йўқ, инсон ўз 
хаёлларидан қаёққа ҳам қочиб кетарди? Ахир 
одам ожиз банда-ку... “Болани бермаслигим ке-
рак эди... Кекса кампирнинг аччиқ кўз ёшларига 
чидаб туролмадим... Энди ўзим шу аҳволга ту-
шиб турибман. Кейинги ҳафта кампирникига бо-
раман-да, болани қайтариб беришини сўрайман. 
Агар болани қайтармаса, мажбурлаб бўлса-да 
олиб келаман... Шунақа дейман: “Сен менинг ав-
лодим давомчиси ва қондошимни олиб қолишга 
қанчалик ҳаққинг бор? Сен ахир Худо эмас-
сан-ку!” Аммо... у ҳам менга шундай сўзлар би-
лан жавоб қайтариши мумкин-ку?! Ахир мен ҳам 
ожиз бандаман, бу ёғимдан у ёғим яқин оддий 
бир инсон... Бола менга қандай ришталар билан 
боғланган бўлса, унга ҳам худди шундай... Эҳ, 
одам бўлиш қанчалик қийин... Йўқ, бўлмайди, 
кейинги ҳафта бораман-да, кампирнинг оёқла-
рига йиқиламан. Йўқ, бир ҳафтага сабр қилол-
майман... Эртагаёқ тонг саҳарда йўлга отлана-
ман... Э Худо, тезроқ тонг ота қолсайди!..”

Шуларни ўйлаб тош олдида мис қумғонда 
қачонлардир сув қайнашини кутиб ўтирганди, 
кутилмаганда эшик очилиб, бошини эгиб осто-
нада оёқ кийимини елкасига ташлаб олган бо-
лакай кўринди.

— Эй, Худо, ўзингга шукур! — деди бобо.
— Мен қайтдим, — секингина сўзлади не-

вара.
— Қайтишингни билардим, — деди бобо.
Сўнг Кишварди Ломжария тоғорага мис 

қумғондан иссиқ сувни қуйди-да, неварасининг 
чарчаган оёқларини узоқ ювди. Кейин уйга ки-
риб, тахтада у ётиши учун жой тайёрлади, ўзи 
эса кичкина хонасига кириб кетди...

Ярим кечаси чолни боланинг овози уйғотди:
— Бобо, сиз билан ётсам майлими?
— Кел, неварам, — деб чол деворга яқинроқ 

сурилди.
Бола бобосини қучоқлаб олди.
“Бобомнинг баданлари музлаб қолибди-ку, 

бечорагина бобом!” — ўйлади невара.
“Боланинг қанақа тафти бор!” — ўйлади 

бобо.
Бироз вақт ўтгандан кейин бобо сўради:
— Биласанми, сени нима тортиб келди?
— Йўқ!
— Мен сенга айтаман: қондошлик сени мен 

томонга етаклаб келди, мана нима! Қондошлик-
дай қудратли куч йўқ дунёда, неварагинам!..

Кечаси улар бошқа бир оғиз ҳам гаплашиш-
мади. Ҳеч нарса ҳақида ўйламадилар ҳам, ҳеч 
нарса ҳақида сўзлашмадилар ҳам.

Бобо ва невара ширин тушлар кўриб 
ухлашди...

Икки танада оққан бир хил қон — меҳр қони 
ўйлади ва гапирди. Бироқ у нима ҳақида ўй-
лади, нималар ҳақида сўзлади? Қондошлик. Бу 
ҳақда фақат ёлғиз Яратгангагина аён!..

Рус тилидан 
Иззат АҲМЕДОВ таржимаси.

  1Сўз ўйини: Нодари эркакча исм, Надири – 
важоҳатли дегани.

Ўзбекистон Республикаси Президентининг 
2018 йил 5 апрелдаги “Ўзбекистон Ёзувчилар 
уюшмаси фаолиятини янада такомиллашти-
риш чора-тадбирлари тўғрисида”ги Қарорига 
мувофиқ ёш ижодкорларнинг анъанавий Зомин 
семинари қайта тикланиб, ҳар йили юртимиз-
нинг энг баҳаво тоғли ҳудудларидан бири бўл-
ган Зоминдаги Ўриклисой оромгоҳида юқори 
савияда ўтказиб келинмоқда. Семинар бадиий 
ижод соҳасида ўз истеъдодини намоён эта-
ётган ёшларнинг иқтидорини юзага чиқаради, 
устозлар суҳбатига етказади, маҳорат дарсла-
ридан баҳраманд қилади. Ёшлар баҳаво ва му-
аззам тоғлар бағрида шу Ватанга дахлдорлиги, 
унинг тинчлиги, фаровонлигига бирдек масъул 
эканликларини янада чуқурроқ англаб етади-
лар. Устозлар ўгитига қулоқ тутиб, ижодкорлик 
масъулиятини янада теран ҳис қиладилар. Бу 
гўша бир неча юзлаб ёшларга сабоқ берди, оқ 
фотиҳа бериб адабиёт майдонига кузатди.

Куни кеча семинарда иштирок этиб, устоз-
лар эътирофига сазовор бўлган ижодкорлар — 
Суҳроб Зиё, Кумуш Абдусаломова, Нурмуҳам-
мад Азиз, Жамолиддин Бадалов, Хуршид Аб-
дурашид, Гулруҳ Худоёрова, Алишер Сабрий, 
Шаҳриёр Шавкат, Анвар Ботир каби ижодкор-
лар сўз майдонида ўз ўқувчи-мухлисларини 
топиш билан бирга, жамиятнинг турли бўғин-
ларида меҳнат қилиб, мамлакатимиздаги маъ-
навий-маърифий муҳитни янада ривожланти-
риш, эзгу ғоялар, юксак ва олижаноб мақсад-
ларни амалга ошириш, китобхонликни янада 
кенгайтириш йўлида меҳнат қилмоқда.

Ҳар доимгидек, семинарнинг ҳудудий 
босқичлари республикамизнинг етти вилоя-
тида ўтказилди. Бу босқичларда Ёзувчилар 
уюшмасининг таниқли аъзолари — шоир ва 
ёзувчилар, адабиётшунослар иштирок этиб, 
ҳудудлардан иштирок этган ёшларни ўз са-
боқларидан баҳраманд қилдилар. Ҳудудий 
босқичларда Сувон Мели, Қозоқбой Йўлдо-
шев, Нурали Қобул, Улуғбек Ҳамдам, Қўчқор 
Норқобил, Зебо Мирзаева, Салим Ашур каби 
устозлар томонидан олиб борилган маҳо-
рат дарслари семинаргача етиб келолмаган 
бўлса ҳам, ижоддан тўхтамаётган ёшларнинг 
ёдида қолгани, қалам тебратиш масъулия-
тини янада чуқурроқ ҳис эттиргани шубҳа-
сиз. Зомин семинарининг ҳудудий босқичла-
рида жами 467 нафар ёш ижодкор иштирок 
этди. Биринчи босқичдан муваффақиятли ўт-
ган ёшларнинг 86 нафари анъанавий Зомин 
семинарига йўлланма олган эди. Мамлакати-
миз раҳбарининг 2024 йил 1 апрелдаги “Ижод 
мактаблари фаолиятини янада такомил-
лаштириш чора-тадбирлари тўғрисида”ги қа-
рорига асосан бу йил мамлакатимиздаги ҳар 
бир ижод мактабидан беш нафардан ижод-
кор ўқувчи саралаб олинди. Ана шу хайрли 
ташаббус ортида ижод мактабларида ижо-
дий муҳитни янада яхшилаш, уларда таълим 
олаётган ижодкор ёшларни қўллаб-қувват-
лаш, адабиётнинг катта майдонига тортиш-
дек эзгу мақсад ҳам мужассамдир. Семинар-
нинг кўлами шу сабабли ҳам янада кенгайди 
ва жуда қизиқарли бўлди. Миллий адабиёти-
мизнинг бу улкан байрамида жорий йили 121 

нафар ёш қаламкаш иштирок этди.
Бугунги кунда мамлакатимизнинг турли ҳу-

дудларида шу ҳудудларда туғилиб, бадиий 
адабиётимизга муносиб ҳисса қўшган ижод-
корлар номи билан аталган — Муҳамма-
дризо Огаҳий, Исҳоқхон Ибрат, Абдулла Қо-
дирий, Ҳамид Олимжон ва Зулфия, Ибройим 
Юсупов, Эркин Воҳидов, Абдулла Орипов, 
Муҳаммад Юсуф, Ҳалима Худойбердиева но-
мида 9 та ижод мактаби фаолият олиб бор-
моқда. Уларда тилимизнинг бўлғуси ҳимоячи-
лари ва адабиётимизнинг чинакам билимдон-
лари таълим олаётгани семинар жараёнида 
янада яққол кўринди. Бадиий ижодга меҳр қўй-
ган иқтидорли ўқувчиларни тарбиялаш, улар-
нинг истеъдодини ривожлантириш, келажакда 
ўзбек адабиёти ва санъати, оммавий ахборот 
воситалари учун муносиб кадрлар тайёрлаш, 
миллий ўзлигимиз, Ватанимиз ва халқимизга 
садоқатли етук ижодкорларнинг янги авло-
дини камол топтиришдек улуғ мақсадлар йў-
лида ижод мактаблари ижодкор ўқувчилари 
ва республика ёш ижодкорларининг бир дав-
рага тўплангани самарали натижа кўрсатади, 
албатта. Ўқувчилар учун мактабларда таниқли 
ёзувчи-шоирлар, адабиётшунослар билан 
маҳорат дарслари мунтазам ташкил этилган 
бўлса-да, катта давралар, тенгдошлар, замон-
дош ёшлар билан ўзи ижод қилаётган жанрда 
суҳбатларда бўлиш, ўз ижодининг ютуқ ва кам-
чиликлари борасида муҳокамаларда қатна-
шиш ўқувчилар учун катта мактаб ва унутил-
мас кунлар бўлади. Семинарнинг республика 
босқичида фаол иштирок этган 45 нафар 
ижодкор ўқувчи ва уларнинг кузатувчи устоз-
лари Зомин семинарида катта таассуротларга 
эга бўлдилар.

Иштирокчиларга маҳорат дарсларини ижти-
моий ва ижодий фаол, кенг жамоатчилик ўрта-
сида обрў-эътибор қозонган адиблар олиб бор-
дилар. Бу йил бадиий ижоднинг шеърият шўъ-
басида бешта гуруҳ фаолият кўрсатди. Уларда 
шоирлар — Эшқобил Шукур, Халила Давлат-
назар, Азиз Саид, Рустам Мусурмон, Зебо 
Мирзаева, Муҳиддин Абдусамад, адабиётшу-
нослар — Сувон Мели, Нурбой Жабборов ка-
билар ёшларга бадиий адабиёт майдонида энг 
таъсирчан ва кенг тарқалган жанр — шеърият 

соҳасида қалам тебратиш масъулиятидан са-
боқ бердилар. Наср йўналишида ёзувчилар 
Кенесбой Каримов, Шойим Бўтаев, Нурилла 
Чори, адабий танқид йўналишида профессор 
Қозоқбой Йўлдошев, бадиий публицистика 
йўналишида “Саодат” журнали бош муҳар-
рири Мунаввара Усмонова, ёзувчи ва публи-
цист Уйғун Рўзиев, драматургия йўналишида 
Абдуқаюм Йўлдошев, болалар адабиёти йўна-
лишида Умида Абдуазимова ва Ориф Тўхташ, 
бадиий таржима йўналишида Бегойим Холбе-
кова, байналмилал адабиёт йўналишида Ни-
колай Ильин каби адиблар ёшларнинг ижоди 
борасида ўз маслаҳатларини бердилар.

Ёшларнинг кўзларида мамнунлик, ҳаёт-
севарлик, шу билан бирга, адабиётдек улуғ 
оламга дахлдорлик ва бундан етадиган ма-
съулият залворини кўрмоқ, ҳис қилмоқ мумкин 
эди.

Адабиётшунос Сувон Мели шеърият шўъба-
сида ёшлар ижоди билан танишиб, Қашқадарё 
вилоятидан Бибигул Адиева ва Сурхондарё 
вилоятидан Шамсиқамар Суюновани эъти-
роф қилган бўлса, шоир Азиз Саид Қорақал-
поғистон Республикасидан иштирокчи Венера 
Нурмаматова ва Жиззах вилоятидан Фаррух 
Амиров каби шоирлар ижодидаги ўзига хос-
ликни таъкидлаб ўтди. Профессор Қозоқбой 
Йўлдошев адабий танқид йўналишида фарғо-
налик ёш ижодкор Кумуш Одина Қаршибое-
вани, ёзувчи Шойим Бўтаев эса “Шамсиҳилол 
қиссаси” номли қисса билан ҳайратлантирган 
Маҳбуба Абдураҳимова ва ҳикоялар устаси 
Шаҳбоз Некбоевни эътироф қилдилар. Бадиий 
публицистика йўналишида маҳорат сабоғи 
олиб борган “Саодат” журнали бош муҳаррири 
Мунаввара Усмонова Сирдарё вилоятидан 

иштирокчи Занжилой Абдусаломова, Қорақал-
поғистон Республикасидан Муниса Тожибо-
евани “қалами чархланган, тайёр публицист-
лар”, дея баҳолади. Энг қизғин сабоқлар дра-
матургия йўналишида бўлиб ўтди. Истеъдодли 
адибимиз Абдуқаюм Йўлдошев Тошкент вило-
ятидан иштирокчи Шаҳзод Конишовнинг дра-
маларини ижобий баҳолади. Болалар адаби-
ётида меҳнат қилган болалар шоирлари Умида 
Абдуазимова билан Ориф Тўхташ Қашқадарё 
вилоятидан иштирокчи Маҳлиё Ҳайдаровадан 
яхши умид қилаётганларини билдирдилар. 
Худди шу каби, бадиий таржима йўналишида 
таржимон Бегойим Холбекова Фарғона вило-
ятидан иштирокчи Шоҳрўз Мўминзодани, бай-
налмилал адабиёт бўйича устозлик қилган Ни-
колай Ильин Тошкент вилоятидан иштирокчи 
Феруза Ғофуровани энг яхши ёш ижодкорлар 
деб тавсифладилар.

Барча устозларнинг муштарак маслаҳати 
— улкан ва ўлмас мумтоз адабиётимиз, ўт-
ган аср адабиёти яратувчиларининг бой илмий 
мероси, шунингдек, замонавий адабиётимиз 
асарларини чуқур ўрганиш, ўз-ўзида адабий-э-
стетик дидни, бадиий асар яхлитлигини юзага 
келтириш ва тилини яратиш кўникмасини ша-
кллантириш, тасвирда ўз услубини топиш за-
рурлиги кабилар бўлди.

Ижод мактабларининг ижодкор ўқувчилари 
орасида Огаҳий номидаги ижод мактабидан 
Комила Баҳодирова, Ибройим Юсупов номи-
даги ижод мактабидан Аниса Каримбаева, 
Исҳоқхон Ибрат номидаги ижод мактабидан 
Ифорабону Олимжонова, Абдулла Қодирий 
ижод мактабидан Гуласал Омонова, Ҳамид 
Олимжон ва Зулфия мактабидан Камола Ко-
милжонова, Эркин Воҳидов ижод мактабидан 

Муқаддас Муҳаммадалиева, Абдулла Ори-
пов ижод мактабидан Ҳикматбек Бойқобилов, 
Муҳаммад Юсуф ижод мактаби ўқувчилари-
дан Моҳларой Зафаржонова, Гулбаданбегим 
Алиқулова, Ҳалима Худойбердиева номидаги 
ижод мактаби ўқувчиларидан Гулбаҳор Ёрқи-
нова, Зуҳра Тожибоева каби ёш иқтидорлар 
адабиётнинг турли йўналишларида юқори на-
тижа кўрсатдилар.

Муҳими, бу майдонда айни вақтнинг ўзида 
Ватанимиз ёшлари орасидан 120 нафар ки-
тобхон бир даврага жам бўлди. Уларнинг китоб 
мутолааси шунчаки бўлмайди. Улар сўзни те-
ран ҳис қилиб, китоб ўқийдилар. Албатта, се-
минардан сўнг китоб мутолааси уларда янада 
кучайиб боради.

Мамлакатимизнинг турли томонларидан 
келган, ҳаётга қарашлари ўзгача, ижоддаги 
ифода йўсинлари ўзгача бўлган бу ёшлар-
нинг тезда бир-бирларига киришиб кетишлари, 
бир-бирларини ишораларданоқ англашлари 
ҳам бежиз эмас. Уларнинг кўксида юрак “ада-
биёт” деб ураётганидан эди бу. Сўзнинг сеҳри 
ва қудратини ҳис қилишдан, ўзининг борлиққа 
айтар сўзи борлигидан эди. Бадиий тафаккур-
нинг қай поғонада бўлса ҳам барқарорлиги ва 
шубҳасиз, ўсиб бориши, ҳаётни, кўнгил кечин-
маларини теран ҳис қилиш бахти, сўз жилва-
ларидан баҳрамандлик, муштарак мақсад-
ларга қалбни боғлаганликдан эди бу.

Семинар давомида Ўзбекистон Қаҳрамони, 
устоз таржимон Иброҳим Ғафуровнинг маҳо-
рат сабоғи нафақат ёшлар, балки семинарга 
масъул бўлган барча ижодкорлар, ҳудудий бў-
лим раҳбарларигача жуда катта қимматга эга 
бўлди.

Маъруза давомида Иброҳим Ғафуров, жум-
ладан, шундай деди:

“Азиз дўстлар, сизларнинг ёзаётган асарла-
рингиз бўлиқ бир ердан униб чиқаётгани йўқ. 
Сизгача яратилган асарларнинг мағиз-мағзини 
чаққансиз, миянгизга сингдиргансиз. Улар яша-
ган даврларни таҳлил қилгансиз. Бугун Сиз 
турган мана шу ижодий зиналар устида бир-
икки Сиз билан фикрлашадиган сўзларимиз 
ҳам йўқ эмас. Келажакда ўзининг ижодий изла-
нишлари, янгиликлари билан ўз даври адаби-
ётини белгилайдиган ёшларнинг топиши зарур 
бўлган йўл — бу қайси йўл? Биринчи навбатда 
Сиз ўзингизнинг ривоя услубингизни, баён ус-
лубингизни ва бадиият услубингизни топиб 
олишингиз керак. Қалбингизнинг нимага қодир-
лиги, нимага лойиқлигини чамалаб олишингиз 
керак. Агар ҳозироқ ривоя услубингизни топ-
масангиз, ижод майдонида янги асарлар ярата 
олмайсиз. Шоир бўладиган, носир бўладиган, 
драматург бўладиган одам ўзингизни ҳозироқ 
намоён қилмасангиз, кейин топишингиз қийин 
бўлади. Сиз китобхонни банди қилиб қўйинг. 
Шунга қодирмисиз? Сиз ўзингизни яратишин-
гиз керак бўлади. Буни ҳаётни кўриб, юзлаб 
образларни кўзингиздан ўтказиб амалга оши-
расиз”.

Семинар жараёнида икки кун давомида 
“Ўриклисой оқшомлари” шеърият кечаси ҳам 
ташкил этилди. Бу кечада ёшлар ҳам, устоз 
шоирлар ҳам шеърлар ўқидилар. Бу жўшқин ва 
унутилмас лаҳзалар тасвирларга муҳрланди, 
юракларга ҳам. Зоминда ёзги мавсумда ҳор-
диқ чиқараётган кўп сонли юртдошларимиз 
ҳам шеър тинглаш учун жараён ўтказилаётган 
майдонга йиғилиб, то якунлангунча шунда бўл-
дилар.

Иштирокчиларга сертификат, статуэтка, ки-
тоблар жамланмаси ва қимматбаҳо совғалар 
тақдим этилди.

Ижодкор ёшларнинг бир умр ёдида қола-
диган, устозлар маслаҳатларига, ўгитларига 
мушарраф этадиган ушбу адабиёт байрами 
барча иштирокчи фарзандларимизга муборак 
бўлсин. Бу гал семинар тадбирларида ишти-
рок эта олмаётган ёшларга келгуси ижодла-
рида омад тилаймиз. Ўз устларида янада 
чуқур ишлаб, мутолаа ва ижоддан тўхтамас-
ликлари лозимлигини таъкидлаймиз. Адабиёт-
нинг миллатимиз ва бутун инсоният олдидаги 
улкан вазифаси, сўз масъулияти, миллий ада-
биётимизни тарғиб этиш ва унинг залворини 
кўтаришга жавобгарликни зиммамизга олгани-
мизни унутмасликларини истар эдик.

Маъмура ЗОҲИДОВА,
Ўзбекистон Ёзувчилар уюшмаси

Ўқув-методика ва ҳарбий-ватанпарварлик
бўлими бошлиғи.

АНЖУМАН

Ёш ижодкорларнинг республика Зомин семинари кўплаб иқтидорларни кашф қилдиЁш ижодкорларнинг республика Зомин семинари кўплаб иқтидорларни кашф қилди

Ўзбекистон Ёзувчилар уюшмасининг қизғин фаолият олиб борадиган Ёш 
ижодкорлар билан ишлаш бўлимида мамлакатимизда бадиий адабиёт соҳасининг 
турли йўналишларида ижод қилаётган ёшларни қўллаб-қувватлаш, уларга ижодий 
имкониятлар яратиш, адабий жараёнга жалб қилиш, турли лойиҳаларда иштирокини 
йўлга қўйиш ишлари амалга оширилади. Бўлим фаолияти республикамизнинг энг чекка 
ҳудудларигача, Қорақалпоғистон Республикасида қалам тебратаётган ёшларни ҳам ўзига 
қамраб олади. Бунда Уюшманинг ҳудудлардаги бўлимлари катта кўмак кўрсатади ва ўз 
ҳудудидаги ижодкор ёшларни жараёнларга тортиш, уларни қўллаб-қувватлашда кучли 
қанот бўлиб хизмат қилади. Бу ўринда фаолиятга нисбатан эътироф қилиш ўринли. 
Фарғона, Хоразм, Жиззах, Тошкент, Қашқадарё, Бухоро вилоятлари ва Қорақалпоғистон 
Республикасининг ёш ижодкорлар билан ишлаш бўйича фаолиятини алоҳида таъкидлаш 
мумкин.

Инсон доимо фойда келадиган, нати-
жали ишни қилишга интилади. Тўғри-да, 
бефойда ишдан не наф? Сифат бўлмаган 
жойда натижа ҳам бўлмайди! Ҳаётда бирор 
натижага эриша олмасангиз, ўз ўрнингизга 
ҳам, яхшироқ лавозимга ҳам эгалик қилол-
майсиз. Хўш, бунинг учун нима қилиш ке-
рак? Улуғ алломалар бу саволга: “Нажот 
илмда, таълим-тарбияда”, деб жавоб бер-
ганлар.

Шубҳасизки, илмнинг илдизи мактабда-
дир. Аммо ҳозирги кунда кўпчилик ёшлар 
мактабда ўқиш ўрнига қўшимча дарсларни, 
хусусий ўқув марказларини ва яна... репе-
титорларни танлашмоқда. Қизиқ, ўқийман, 
чуқур билим оламан деган ёшлар учун мак-
табнинг ўзи кифоя эмасми?

Гарчи, яхши мактабларимиз кўп, яхши устоз-
лар ҳам. Аммо аҳвол ҳамма жойда бир хил 
эмас. Муаммолар сероб. Қайсидир мактабда 
дарслар ўқувчиларни қониқтирмаслиги, қайси-
дир мактабда  шароит йўқлиги, синфда ўқув-
чилар сонининг кўплиги дарс сифатига салбий 
таъсир кўрсатаётгани ва албатта, айрим жой-

ларда малакали кадрлар етишмаслиги бор гап 
ва буни ҳеч ким инкор этолмайди. Шундай бўл-
са-да, айбни фақат мактабга ағдариш адолат-
данми? Чунки билимни ўқитувчи беради, уни 
ўзлаштириш ўқувчининг хоҳиш-истагига боғ-
лиқ. Ўқув марказлари, репетиторларни танлаб, 
мактабни ташлаб қўйишга ҳам шундай баҳо 
бериш керак. У ерларда сиз мактабда ўқиб-ўр-
ганишингиз шарт бўлган дарслар ўтилади. 
“Олдингдан оққан сувнинг қадри йўқ”, деганла-
ридек, мактаблардаги фидойи устозларни мен-
симай, қандай дарс бериши, нимани ўргатиши 
гоҳо номаълум “устоз”ларга эргашиш баъзан 
кутилмаган натижа бериши ҳам мумкин.

Репетитор, асосан, кўп вазифа беради, нима 
қилиб бўлса-да, уни ўзлаштиришингиз керак. 
Мактабда бир-икки соатда ўтиладиган мавзуни 
ўрганиш учун репетиторга икки-уч марта қатна-
шингиз, вақт йўқотишингиз ва анча-мунча пул 

сарфлашингизга тўғри келади. Бу икки йўлнинг 
қайси бири тўғри?

Шу саволга жавоб топиш, аниқроғи, мактаб 
ҳаётини яқиндан ўрганиш   учун Зангиота тума-
нидаги 9-умумий ўрта таълим мактабига бор-
дим, бир неча ўқитувчи ва ўқувчилар билан суҳ-
батлашдим. Мени қизиқтираётган масала бўй-
ича ҳамма суҳбатдошларимнинг ўз фикри бор.

Мактаб психологи Дилобар Исҳоқхўжаева: 
— Мактаб дарсликлари тубдан ўзгарди, 

ўқувчилар маълум маънода шошиб қолишди 
ҳам, баъзи мавзулар  ўзлаштирилмай қол-
моқда. Психолог сифатида шуни айтоламанки, 
болани ўқишга қизиқтириш, аввало, оиладан 
бош ланади.

Суҳбатни мактаб директорининг мада-
ний-маънавий ишлар бўйича ўринбосари Ших-
назар Қўзиев билан давом эттирдим. Унинг 
фикрича, синфларда ўқувчи сонининг кўплиги 

дарс сифатининг пасайишига сабаб бўлмоқда. 
“Таклиф сифатида, дарс вақтини 45 дақиқадан 
30 дақиқага тушириш тарафдориман”, деди у. 
Бу таклифни бошқа мактабларда бўлганимда, 
тажрибали ўқитувчилардан ҳам эшитганман.

Мактабдан чиқиб, “Бўстон” ва Аҳмад Ясса-
вий номли маҳаллаларида ҳам бўлдим. Чунки 
шу маҳаллаларда яшайдиган болалар мен 
бўлган мактабда ўқишар экан. Бўстон МФЙ 
идорасида ёшлар билан ишлаш агентлиги ва-
кили Абдужалил Акмалов билан суҳбатлаш-
дим. Ёшлар етакчиси мактабда турли маъна-
вий муҳитда тарбия олган болаларнинг бир 
синфда ўқишини айтиб: “Биз уларни ажра-
тиб ўқитмаймиз, ҳаммаларига бир хил муно-
сабатда бўламиз, аммо бундай ҳолатда бир 
хил натижага эришиш фақат бизнинг мактабда 
эмас, бошқа мактабларда ҳам қийин. Узоқ йил-
лар давомида мактабда узлуксиз дарс бериб,  

катта педагогик тажриба тўплаган устозлар-
гина бу муаммонинг ечимини топа оладилар. 
Бугун мактаб ҳаёти тубдан ислоҳ қилинаётгани 
бу борада янада яхши натижа бериши мум-
кин”, деди. Мен билан мулоқот қилган бошқа 
суҳбатдошларим ҳам шундай дейишди. 

Хўш, қачон мактабларимиз хусусий тайёр-
лов курслари каби болаларга тўлақонли билим 
бера олади? Бунинг учун нима қилмоқ керак? 
Ахир бир пайтлар, айтайлик, мустақилликдан 
олдин ўрта мактабларда ўқиган ота-оналари-
миз қўшимча репетиторларга боришмасдан 
ҳам пухта билим олишган-ку!

Албатта, ўша пайтларда ҳам 3га ва ёинки 
фақат 4-5га ўқийдиганлар бўлишган.

Демак, ҳамма гап ҳар бир боланинг ўзида, 
билим олишга бўлган қизиқиш ва интилишида 
экан. Қолаверса, юқорида айтилганидек, би-
ринчи мактаб бу, аввало – оила. Оилада 
ўқишга рағбат йўқми, барибир бола ўқишга қи-
зиқмайди. Мактаб ва оила эса ҳозирча бизда 
икки қутблигича қолмоқда.

Малика МИРЖАЛОЛОВА,
Ўзбекистон Миллий университети 

талабаси.

АЙТГАНЧА ИККИ ҚУТБ
ёки репетитор мактабдан муҳимми?


